
 
མོང་སྒར་རངོ་ཁག་གི་ས་གནས་གཞུང་ ༣ པའི་ རངོ་ཁག་ཚགོས་འདུ་ཐེངས་ ༥ པའི་ གྲོས་ཆོད། 

སྤྱི་ཚེས་ ༡༣-༡༤/༣/༢༠༢༤ ལུ། 
 
 

 



   འགོ་བཙུགས་རྟེན་འབྲེལ་གྱི་མཛད་རིམ། 
མོང་སྒར་རོང་ཁག་གི་ ས་གནས་གཞུང་གཞུང་ ༣ པའི་ རོང་ཁག་ཚོགས་འདུ་ཐེངས་ ༥ པ་འདི་ གཟའ་སྐར་ཕན་སུམ་ཚོགས་པའི་ཉིནམ་དང་བསྟུན་ རང་
ལུགས་གནམ་ལོ་ཤིང་ཕ་ོའབྲུག་ལོ་རང་ཟླ ༢ པའི་ཚེས་ ༣ སྤྱི་ལོ་ ༢༠༢༤ ཟླ་ ༣ པའི་ཚེས་ ༡༣ ལུ་ སྔར་སོལ་ལམ་ལུགས་ཐོག་ བཞུགས་གྲལ་ཕུན་
སུམ་ཚོགས་པའི་མཛད་རིམ་དང་བཅས་འགོ་བཙུགས་གནང་ཡོད། 
 
ཁྲི་འཛིན་གྱི་འགོ་བཙུགས་གསུང་བཤད། 
 
ད་རེས་ རང་ལུགས་གནམ་ལོ་ཤིང་ཕོ་འབྲུག་ལོ་ རང་ཟླ་ ༢ པའི་ཚེས་ ༣  སྤྱི་ཚེས་ ༡༣-༡༤/༣/༢༠༢༣ གཟའ་སྐར་ཕུན་སུམ་ཚོགས་པའི་ཉིནམ་དང་འབྲེལ་  
རྟེན་འབྲེལ་མར་ཆང་གྱི་བཅས་ མོང་སྒར་རོང་ཁག་གི་ ས་གནས་གཞུང་གསུམ་པའི་ རོང་ཁག་ཚོགས་འདུ་ཐེངས་ ༥ པ་འདི་ ཉིནམ་གཉིས་ཚོགས་རིམ་
སྐབས་  འཆར་ལོ་ ༢༠༢༤ - ༢༠༢༥ གི་འཆར་དངུལ་གྲོས་འབུལ་ཚུ་གསུང་གྲོས་གནང་ནི་ དང་ དེ་ལས་ རྒེད་འོག་ཁག་ལས་ལོད་པའི་གྲོས་གཞི་ཚུ་གུར་
གསུང་གྲོས་གནང་ནི་ཟེར་ཞུ་གནང་ཡི། 
དུས་རྒྱན་དུ་རྒྱབ་སྐྱོར་གནང་ཏེ་ དམིགས་གསལ་གྱི་ལྟ་རོག་པ་སྦེ་བོན་གནང་མི་ དྲགོས་རོང་བདག་མཆོག་གིས་གཙོས་པའི་ མོང་སྒར་རབ་སྡེའི་ངོ་ཚབ་ དང 
དྲང་ཁྲིམས་ལན་རྒྱས་ལས་ དྲགོས་དྲང་དཔོན་ ཁྲིམས་སྲུང་འགག་སྡེ་ལས་དྲགོས་འགོ་བདག་ངོ་ཚབ་ དང་ དེ་ལས་ རོང་ཁག་ ཁག་གིས་སྡེ་ཚན་འགོ་དཔོན་
དང་ལུང་ཕོགས་ཁག་གི་འགོ་དཔོན་ དངུལ་ཁང་ཚུའི་འགོ་དཔོན་ གཞུང་མིན་ལས་ཚོགས་དང་སྒེར་སྡེའི་སྐུ་ཚབ་ཚུ་དང་ཁྲོམ་སྡེའི་འཐུས་མི་ ལག་པར་དུ་ རྒེད་
འོག་བདག་སྐྱོང་འགོ་དཔོན་ཡོངས་ དེ་ལས་མཇུག་རང་ རྒེད་འོག་ཚོགས་སྡེའི་ཁྲི་འཛིན་དང་ཁྲི་འཛིན་འོགམ་ཚུ་ལུ་ རོང་ཁག་ཚོགས་འདུའི་ཁ་ཐུག་ལས་སྐུ་
གཟུགས་བཟང་པོ་དང་བཅསཔ་འབད་བོན་པ་ལེགས་སོ་ཟེར་ཞུ་ཡོད།  
 
ད་རེས་ དམིགས་བསལ་དུ་ ང་རའི་ཁ་ཐུགས་ལས་ འཐུས་མི་ཡོངས་ལུ་ དང་པ་རང་ ཁག་ཆེ་བ་འདི་ མི་དབང་མངའ་བདག་རིན་པོ་ཆེའི་ཐུགས་ཀྱི་དགོངས་
དོན་འགྲུབ་ཚུགས་པའི་རེ་བ་སོམ་ཡོད་ཟེར་ཞུ་ནི། གཉིས་པ་འདི་ གཞུང་དང་མི་སེར་ལུ་ཕག་ཅིག་ལེགས་ཤོམ་སྦེ་ཞུ་ མི་སེར་གི་རེ་འདོད་འདི་ཚུ་གྲུབ་ཚུགས་པ་
གིས་མ་ཚད་ མ་འོང་པ་ལུ་ དཔྱེ་བལྟ་ཚུགས་པའི་མི་ངོམ་དང་འཐུས་མི་དྲང་སུ་ཚུད་ཚུགས་པའི་རེ་བ་ཡོད་ཟེར་ཞུ་ཡོདཔ་ཨིན། 
 
མཇུག་ར་ ཁག་ཆེ་བའི་གཏམ་ཡང་བསྐྱར་ ཟེར་སླབ་དོ་བཟུམ་ ད་རེས་ བཙག་འཐུ་གྲུབ་པའི་ཉིནམ་ལས་ ད་ལྟོ་བར་ རྐྱེན་གང་ཡང་མེད་པར་ རོང་ཁག་
ཚོགས་འདུའི་ཚོགས་རིམ་ ༤ པ་ནང་ལུ་ དགའ་སྐྱིད་ཀྱི་ངང་ལུ་ ཞལ་མཇལ་ཚུགས་མི་ལུ་ སེམས་དགའ་ཡི་ཟེར་ཞུ་ནི་དང་ དེ་སྦེ་འཛོམས་ཚུགས་མི་འདི་ཡང་ 
དང་པ་དུ་ དཀོན་མཆོག་གསུམ་དང་ ལ་ཆོས་སྐྱོང་སྲུང་མ་གི་སྐྱབས་མགོན་མཛད་གནང་མི་དང་ ལག་པར་དུ་ ང་བཅས་རའི་ མི་དབང་ཡབ་མས་སས་གསུམ་
གྱི་བྱིན་གྱིས་བརླབས་པའི་ཐུགས་སོན་ཚུ་གིས་བཀྲིན་ལས་ཨིན་ཟེར་བསམ་དགོཔ་འདི་གལ་ཆེ་ཟེར་ཞུ་སྟེ་ གསུང་གྲོས་ཚུ་འགོ་བཙུགས་གནང་ཡོད། 
 
 



ཉིནམ་དང་པའི་གྲོས་ཆོད། སྤྱི་ཚེས་ ༢༡/༨/༢༠༢༣ ལུ། 
༡༽ མངོ་སྒར་རངོ་ཁག་གི་ འཆར་ལ་ོ༢༠༢༣-༢༠༢༤ གི་འཆར་དངུལ་སྐོར། 
དངུལ་རྩིས་འགོ་དཔོན་གྱིས་ མོང་སྒར་ རོང་ཁག་གི་ འཆར་ལོ་ ༢༠༢༣-༢༠༢༤ ལོའི་ རོང་ཁག་དངུལ་རྩིས་ཚོགས་ཆུང་གིས་སྡེ་ཚན་ཁག་གི་ འཆར་དངུལ་
བགོ་བཤའ་ཆ་འཇོག་གྲུབ་ཡོད་མི་འདི་ཚུ་ཁ་གསལ་སྦེ་ རོང་ཁག་ཚོགས་འདུའི་འཐུས་མི་ཡོངས་ལུ་གསལ་ཞུ་ཕུལ་ཡོདཔ་ཨིན། དུས་ཅི་གི་འཆར་ལོ་ནང་ལུ་ 
རྒྱུན་སྐྱོང་གི་མ་དངུལ་ཆ་འཇོག་གྲུབ་མི་ཡོངས་བསོམས་ ས་ཡ་ ༧༣༣.༥༠༣ ༼ངེས་པར་འབད་དགོཔ་དང་ཚད་འཛིན་ཅན།༽ དེ་ལས་ གསར་སྒྲུབ་མ་དངུལ་
ཆ་འཇོག་གྲུབ་ཡོད་མི་འདི་ ས་ཡ་ ༡༦༡.༧༧ དེ་ཡང་ ལས་སྣ་འཕོ་མཐུད་བརྩིས་ཏེ་ཨིན། གསར་སྒྲུབ་མ་དངུལ་ལས་བསོམས་ ས་ཡ་ ༤༧.༤༡༡ འདི་ སྡེ་
ཚན་ཁག་གི་བར་ན་བགོ་བཤའ་ཚུ་འབད་ཡོད་པའི་གསལ་ཞུ་ཚུ་ཁ་གསལ་སྦེ་ཕུལ་ཡོདཔ་ཨིན། འཐུས་མི་ཡོངས་ཀྱིས་གསུང་གྲོས་གནང་ཐོག་ མོང་སྒར་རོང་
ཁག་གི་ འཆར་ལོ་ ༢༠༢༣-༢༠༢༤ གི་འཆར་དངུལ་འདི་ཆ་འཇོག་གྲུབ་གནང་ཡོདཔ་ཨིན། 
ཀ༽ འཆར་དངུལ་ཡངོས་བསོམས་ཆ་འཇོག་གྲུབ་ཡོདཔ། 
ཨང་། ངེས་པར་འབད་དགོ་པའི་འཆར་དངུལ། ༼ས་ཡ༽ ཚད་འཛིན་ཅན་གྱི་འཆར་དངུལ།༼ས་

ཡ༽ 
གསར་སྒྲུབ་འཆར་དངུལ། 
༼ས་ཡ༽ 

བསོམས། 

༡ ༦༨༧.༡༢༥ ༤༦.༣༧༨ ༡༦༡.༧༧ ༨༩༥.༢༧༣ 
ཁ༽ མ་དངུལ་སྣ་ཚོགས་ཅན་གྱི་ལས་སྣ་འཕ་ོམཐུད། 
ཨང་། ལས་སྣ། མ་དངུལ། མ་དངུལ  ༼ས་ཡ༽ 
༡ ཇིཨེསབི་གོ་རིམ ༢ པ། ཨེསདྲིཔི/འབྲུག་གཞུང་། ༥༠.༧༥༥ 
༢ སི་ལམ་སྦིས་རྒེད་འོག་ལྟེ་བའི་ལམ་རྩི་ནག་བཏང་ནི། པིཀྲིཨེ། ༢༦.༡༢༦ 
༣ ན་སྒོར་ལུ་ ཉལ་ཁྲི་ ༡༢༠ འབད་མི་བུམོ་གི་ཁང་མིག་དང་བདག་སྐྱོང་གི་ཁྱིམ་

བཟོ་སྐྲུན། 
པིཀྲིཨེ། ༡༢.༢༢༨ 

 
 
 
 
 
 
 

 
 
  



ང་༽ རྩིས་ལ ོ༢༠༢༣-༢༠༢༤ ལའོི་ སྡེ་ཚན་ཁག་གི་འཆར་དངུལ་བགོ་བཤའ། 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
ག། མ་དངུལ་སྣ་ཚགོས་ཅན་གྱི་ལས་སྣ་གསརཔ་ཆ་འཇོག་གྲུབ་ཡདོཔ། 
ཨང་། སྡེ་ཚན། མ་དངུལ། མ་དངུལ  ༼ས་ཡ༽ 
༡ དཔལ་འབོར་གོང་འཕེལ། ཕྱིའི་མ་དངུལ། ༩.༣༠༩ 
༢ སོ་ནམ། ཀརལེབ། ༨.༤༡༠ 
༣ སྒོ་ནོར། ཀརལེབ། ༧.༥༣༨ 
༤ རོང་ཁག་བདག་སྐྱོང་། ལོ་བསྟར་གསར་སྒྲུབ་གྲོགས་རམ་མ་དངུལ། ༤༧.༡༡༡ 
  བསོམས། ༡༦༡.༧༧༧ 
 
 
 
 



ང་༽ རྩིས་ལ ོ༢༠༢༣-༢༠༢༤ ལའོི་ སྡེ་ཚན་ཁག་གི་འཆར་དངུལ་བགོ་བཤའ། 

 
འཆར་གཞི་དང་འབྲེལ་བའི་གྲོས་འབུལ་ལུ་གྲོས་ཆོད། 
ཀ༽ ཙ་ཀ་གླིང་སློབ་གྲྭ་ཆུང་བ་འདི་རྐྱབ་སྟེ་ མི་ལོ་༤༠ ལག་ཙམ་སོང་ཡོདཔ་ལས་བརྟེན་ཉམས་ཆག་ཤོར་ཡོདཔ་མ་ཚད་ ས་སྒོ་ཡང་ཉེན་ཁག་ཅན་ཅིག་ནང་ལུ་
ཆགས་ཡོདཔ་ལས་བརྟེན་ མི་སེར་ཚུ་གིས་ཞལ་འཛོམས་ཚོགས་པའི་སྐབས་ལུ་ ཙ་ཀ་གླིང་སློབ་གྲྭ་ཆུང་བ་ནང་ལུ་ སློབ་ཕྲུག་ཚུ་བདག་འཛིན་འཐབ་མི་ སོ་ལོག་
ཁར་སོད་ནི་ཅིག་མེདཔ་ལས་ ཨ་ལོ་ཚུ་སོད་ནིའི་བ་སྟབས་མ་བདེཝ་དང་དཀའ་ངལ་ཚུ་ལེ་ཤ་ཡོདཔ་ལས་ ཨ་ལོ་བདག་འཛིན་འཐབ་མིའི་ཁང་ཁྱིམ་ཅིག་རྐྱབ་
ནིའི་མ་དངུལ་བཞག་གནང་པ་ཅིན་དཀའ་ངལ་ཚུ་སེལ་ཚུགས་ནི་ཨིན་པའི་ཞུ་བ་ཕུལ་མི་ལུ་  རོང་ཁག་བདག་སྐྱོང་དང་ཤེས་རིག་སྡེ་ཚན་གྱི་འབད་བ་ཅིན་ སློབ་
གྲྭའི་ཁྱིམ་ཉམས་ཆག་ཤོར་མི་དང་སློབ་ཕྲུག་བདག་འཛིན་འཐབ་མིའི་ཁང་ཁྱིམ་རྐྱབ་ནི་འདི་དགོཔ་ངེས་བདེན་ཨིན་རུང་ དུས་ཅི་གི་འཆར་ལོ་ནང་ལུ་ གཞུང་ལས་
མ་དངུལ་ཚད་ཅིག་ལས་མ་གནངམ་ལས་བརྟེན་ ལས་སྣ་ཁག་སོ་སོ་ཁག་ཆེ་ཏོག་ཏོ་ཡོད་མི་ཚུ་ནང་བཏང་དགོཔ་བྱུངམ་ལས་འཆར་གཞི་༡༣ པའི་ནང་ལུ་རྐྱབ་པ་
ཅིན་ལེགས་ཤོམ་འོང་ནི་ཨིན་པའི་བསམ་འཆར་ཚུ་བཀོད་ཅི་ ཨིན་རུང་གྲོས་བསྡུར་ཚུ་མ་བཏུབ་བཏུབ་སྦེ་གནང་བའི་ཤུལ་གནས་སྟངས་དང་བསྟུན་ཁག་ཆེ་ཏོག་ཏོ་
ཡོདཔ་ལས་ གཞན་འཐུས་མི་ཚུ་གིས་འབད་རུང་རྒྱབ་བསོྣན་ཕུལ་ཡོདཔ་ལས་  ཙ་ཀ་གླིང་སློབ་ཆུང་བ་ནང་ལུ་ སློབ་ཕྲུག་བདག་འཛིན་འཐབ་མིའི་ཁང་ཁྱིམ་
ཅིག་ རོང་ཁག་གི་ཁ་ཐུག་ལས་ མ་དངུལ་ཕར་དང་ཚུར་ལས་བདེ་སྒྲིག་ཅིག་འབད་དེ་ དུས་ཅི་གི་འཆར་ལོ་ནང་ལས་རང་འགོ་བཙུགས་ནི་དང་ མ་དངུལ་
ལངམ་སྦེ་མ་ཐོབ་པ་ཅིན་ སང་ཕོད་འཕོ་མཐུད་རྐྱབ་དགོ་པའི་གྲོས་ཆོད་གྲུབ། 

ཨང་། སྡེ་ཚན། རྒྱུན་སྐྱོང་།༼ས་ཡ༽ གསར་སྒྲུབ།༼ས་ཡ༽ བསོམས། ༼ས་ཡ༽ 
༡ ཞི་བའི་སྡེ་ཚན། ༤.༠༥༠ ༣.༥༠༠ ༧.༥༥༠ 
༢ བཙག་འཐུ། ༠.༢༥༣ ༠.༠༠༠ ༠.༢༥༣ 
༣ ཞི་བའི་ཐོ་བཀོད་དང་མི་རྩིས། ༠.༢༥༣ ༠.༠༠༠ ༠.༢༥༣ 
༤ ས་ཁྲམ། ༠.༧༠༩ ༠.༧༠༩ ༠.༧༠༩ 
༥ ཤེས་རིག། ༡༡.༦༤༥ ༤.༠༠༠ ༡༥.༦༤༥ 
༦ གསོ་བ། ༣.༡༩༠ ༡.༣༠༠ ༤.༤༩༠ 
༧ སོ་ནམ། ༠.༨༨༦ ༠.༦༠༠ ༡.༤༨༦ 
༨ སྒོ་ནོར། ༡.༠༦༣ ༡.༡༠༠ ༢.༡༦༣ 
༩ བཟོ་རིག། ༢.༦༨༣ ༣.༥༠༠ ༦.༡༨༣ 
༡༠ ཝི་རིང་ལ་དྲུངཁག། ༠.༥༨༢ ༠.༠༠༠ ༠.༥༨༢ 
༡༡ སྤྱིར་བཏང་གསོག་འཇོག། ༢.༠༠༠ ༡.༡༡༡ ༣.༡༡༡ 
༡༢ གནད་འགག་ཆེ་བའི་ལས་སྣ། ༡༩.༠༦༣ ༠.༠༠༠ ༡༩.༠༦༣ 
༡༣ ལས་སྣ་འཕོ་མཐུད། ༠.༠༠༠ ༣༢.༡༠༠ ༣༢.༡༠༠ 
 བསོམས་ ༤༦.༣༧༨ ༤༧.༤༡༡  



 
༢༽ གླིང་མེད་ཐང་ཁྲོམ་རྒྱ་བསྐྱེད་སྐོར། 
ས་གླིང་རྒཔོ་གིས་ འདས་པའི་རོང་ཁག་ཚོགས་འདུ་ནང་ལུ་ གླིང་མེད་ཐང་ཁྲོམ་འདི་ གཞུང་ལམ་ཁ་ཨིན་པའི་ཁར  ལས་ཁུངས་དང་ལས་སྡེ་ ལས་འཛིན་
ཁག་གི་ཡིག་ཚང་མང་རབས་ཅིག་ཆགས་ཡོད་མི་དང་ མི་རློབས་ལེ་ཤ་ཡོད་མི་ལས་བརྟེན་ ཡར་རྒྱས་ཀྱི་རྩ་བའི་འཆར་གཞི་ལས་སྣ་ཚུ་དགོཔ་ཁག་ཆེ་བའི་ནང་
ལས་ ཁྲོམ་འདི་རྒྱ་སྐྱེད་ངེས་པར་དུ་དགོས་མཁོ་ཁག་ཆེཝ་ལས་ གླིང་མེད་ཐང་ཁྲོམ་གྱི་འོག་ལས་ སྒོ་ནོར་གསོ་སྐྱོང་ཁང་གི་ས་ཆ་འདི་ཁར་ལས་ མི་ཀྲར་༡༠ 
ཙམ་ ཁྲོམ་གྱི་ལམ་དང་བཙོག་གཡུར་ སྣུམ་འཁོར་བཞག་ས་ཚུ་ ཚུལ་མཐུན་བཟོ་དགོ་པའི་འཆར་གཞི་དང་མ་དངུལ་ཚུ་གནང་དགོ་པའི་ཞུ་བ་ཕུལ་མི་འདི་ལུ་ 
གླིང་མེད་ཐང་ཁྲོམ་ཁར་ མི་རློབས་ལེ་ཤ་ཡོད་མི་ལས་བརྟེན་ བ་སྟབས་མ་བདེཝ་ཡོདཔ་ཨིན་རུང་ ས་ཆ་ཚུ་ག་འདེ་ཅིག་ཡོད་ག་ སྒོ་ནོར་གསོ་སྐྱོང་ཁང་གི་ས་ཆ་
ཚུ་ རྒྱལ་སྲུང་གི་དོན་ལུ་ག་འདེ་ཅིག་ཚུད་འོང་ག་གཏན་འཁེལ་ཅིག་མེདཔ་ལས་བརྟེན་ གནད་དོན་འདི་ རྒེད་འོག་བདག་སྐྱོང་དང་ས་ཁྲམ་ཡིག་ཚང་མཉམ་
འབྲེལ་ཐོག་ལཱ་འབད་དེ་ ཡིག་ཆ་ཚུ་ཁ་གསལ་སྦེ་བཟོ་བཞིན་ན་ སྙན་ཞུ་ཕུལ་དགོ་པའི་གྲོས་ཆོད་གྲུབ་མི་ལྟར་ རྒེད་འོག་དང་ས་ཁྲམ་ དེ་ལས་ སྒོ་ནོར་གསོ་
སྐྱོང་ཁང་གི་འཛིན་སྐྱོང་པ་ཚུ་གི་བར་ན་གྲོས་བསྟུན་ཚུ་འབད་ཐོག་ལས་ མི་ཀྲར་ ༣ རྐྱངམ་ཅིག་ སྣུམ་འཁོར་ལམ་དང་བཙོག་གཡུར་བཟོ་ནི་ལུ་སོད་ནི་སྦེ་ཞལ་
འཆམ་བྱུང་ཡོད་པའི་སྙན་ཞུ་ཕུལ་མི་ལུ་ རོང་ཁག་ཚོགས་འདུ་དང་རོང་ཁག་བདག་སྐྱོང་གི་ཁ་ཐུག་ལས་འབད་བ་ཅིན་ གླིང་མེད་ཁྲོམ་གྱི་ཉེ་འདབས་ནང་ལུ་གོང་
འཕེལ་གྱི་ལཱ་དང་མི་རློབས་ལེ་ཤ་ཡོད་མི་ལས་བརྟེན་ མ་འོངས་པ་ནང་ལུ་ས་སྒོ་མ་ལངས་པའི་དཀའ་ངལ་སོམ་སྦེ་རང་བྱུང་ནི་ཨིན་པའི་ཁར་ སྒོ་ནོར་གསོ་སྐྱོང་
ཁང་ཡང་ས་གནས་གཞན་ཁར་སོ་ནི་སྦེ་ཡོདཔ་ལས་བརྟེན་ ད་ལྟོ་ལས་རང་མ་འོངས་པའི་དོན་ལུ་དམིགས་ཏེ་ རྒྱལ་སྲུང་ལུ་སོད་ཡོད་མིའི་ ས་ཆ་ལག་ལུས་ཚུ་
ཁྲོམ་ཁར་ལེན་ནིའི་དོན་ལུ་ སླར་ལོག་ རོང་ཁག་བཟོ་རིག་པ་ རྒེད་འོག་བདག་སྐྱོང་ ས་འཇལ་དང་ས་ཁྲམ་སྡེ་ཚན་ དེ་ལས་ སྒོ་ནོར་གསོ་སྐྱོང་གི་འཛིན་སྐྱོང་
པ་རྣམས་གྲོས་བསྟུན་འབད་བཞིན་ན་ ཞིབ་དཔྱད་འབད་དེ་ཤུལ་མའི་རོང་ཁག་ཚོགས་འདུ་ནང་ལུ་སྙན་ཞུ་འབད་དགོ་པའི་གྲོས་ཆོད་གྲུབ།    
 
 
 
༣༽ སླབོ་གྲྭའི་ས་ཆ་མ་ལངས་པའི་སྐོར། 
ས་གླིང་རྒཔོ་གིས་ཞུ་བ་ཕུལ་མི་ནང་ གླིང་མེད་ཐང་ཁྲོམ་སྡེ་འདི་ཁར་ ལས་ཁུངས་ཁག་གི་ཡིག་ཚང་མང་རབས་ཅིག་ཆགས་ཡོད་མི་དང་བསྟུན་ མི་རློབས་ཡར་
སེང་ ལག་པར་དུ་ སོང་འདུས་མ་ལུ་ རྒྱལ་སྲུང་ལས་འགུལ་གཞི་བཙུགས་དང་འབྲེལ་ ས་གླིང་རྒེད་འོག་ གླིང་མེད་ཐང་ལུ་ སློབ་གྲྭ་འདི་ འབྲིང་རིམ་བར་མ་
སྦེ་ཡར་སེང་འབད་དེ་ལོ་ངོ་གཉིས་ལག་ཙམ་སོང་བའི་རྗེས་སུ་ སློབ་གྲྭ་ཡར་སེང་དང་འབྲེལ་བའི་རྒྱ་སྐྱེད་ཀྱི་ས་ཆ་མ་ལངས་པར་ འདས་པའི་ས་གནས་གཞུང་
ཐེངས་གཉིས་པའི་ཚོགས་ཐེངས་༩ པའི་གྲོས་ཆོད་དང་འཁྲིལ་ འགྲོ་འགྲུལ་སྐྱེལ་འདྲེན་གྱི་ས་ཆ་འདི་ ལས་ཁུངས་༢ཀྱི་བར་ན་ གསུང་གྲོས་གནང་བཞིན་ན་ 
སློབ་གྲྭ་རྒྱ་སྐྱེད་ཀྱི་དོན་ལུ་སོད་ལེན་འབད་དགོཔ་ཨིནམ་ལས་ གནད་དོན་འདི་ ས་གནས་གཞུང་གསུམ་པའི་ཚོགས་ཐེངས་ནང་ལས་ཕར་ཡང་ གྲོས་འབུལ་ཕུལ་
རུང་ གྲུབ་འབྲས་ཅིག་རྩ་ལས་འཐོན་མ་ཚུགས་པར་ སློབ་གྲྭ་འདི་སློབ་རིམ་ཡར་སེང་བཏང་རུང་ སའི་རྒྱ་ཚད་ལངམ་མེད་པར་ལས་ མཐུན་རྐྱེན་སློབ་ཁང་དང་
ཟ་ཁང་ལ་སོགས་པའི་དགོས་མཁོ་ཚུ་ཐོབ་མ་ཚུགས་པར་དཀའ་ངལ་འཐོན་བཞིན་ཡོདཔ་ལས་ རོང་ཁག་ཚོགས་འདུ་ལས་བརྒྱུད་དེ་ལན་ཁག་གཉིས་ལུ་ཞུ་བ་ཕུལ་
ཏེ་ རྒྱ་སྐྱེད་ས་ཆ་འདི་ སོད་ལེན་འཕལ་མགྱོགས་མཛད་དགོ་པའི་ཞུ་བ་ཕུལ་མི་འདི་ལུ་   གླིང་མེད་ཐང་སློབ་གྲྭའི་དོན་ལུ་ ས་ཆ་མ་ལངས་པའི་ཐད་ འདས་
པའི་རོང་ཁག་ཚོགས་འདུ་ཐེངས་ ༩ པའི་ནང་ལུ་གྲོས་ཆོད་བཏོན་སྦེ་ རོང་ཁག་གི་ཁ་ཐུག་ལས་ འགྲོ་འགྲུལ་སྐྱེལ་འདྲེན་ལས་ཁུངས་དང་བཟོ་སྐྲུན་གོང་འཕེལ་



ལས་སྡེ་ཚུ་དང་མཉམ་གསུང་གྲོས་གནང་དགོ་པའི་གྲོས་ཆོད་གྲུབ་མི་ལྟར་ རྒེད་འོག་བདག་སྐྱོང་ འགྲོ་འགྲུལ་སྐྱེལ་འདྲེན་ལས་ཁུངས་ བཟོ་སྐྲུན་གོང་འཕེལ་ལས་
སྡེ་ དེ་ལས་ཤེས་རིག་གི་བར་ན་གྲོས་བསྟུན་ཚུ་འབདཝ་མ་ཚད་ ས་འཇལ་ཚུ་ཡང་འབད་དེ་ ས་ཆ་དྲིས་ ༥ .༦༥ སློབ་གྲྭའི་དོན་ལུ་སོད་ནི་སྦེ་ཡོད་མི་ལུ་བརྟེན་ 
ད་རེས་ ས་གནས་གཞུང་ ༣ པའི་ རོང་ཁག་ཚོགས་འདུ་ཐེངས་ ༤ པ་ནང་ལུ་འཐུས་མི་ཡོངས་ཀྱི་ཞལ་འཆམ་ཐོག་ ས་གླིང་རྒེད་འོག་དང་འབྲེལ་ཡོད་
གཙུག་སྡེ་ འགྲོ་འགྲུལ་སྐྱེལ་འདྲེན་ལས་ཁུངས་དང་ བཟོ་སྐྲུན་གོང་འཕེལ་ཚུ་གི་བར་ན་གསུང་གྲོས་ཚུ་ཞིབ་ཞིབ་སྦེ་གནང་སྟེ་ ས་ཆ་ཨེ་ཀར་བསོམས་ ༥.༦༥ 
གླིང་མེད་ཐང་སློབ་གྲྭ་ལུ་སོད་ནི་སྦེ་ཡོད་པའི་ ངོས་ལེན་ཡིག་ཆ་ཚུ་ལྟར་ ལག་པར་དུ་ ས་གནས་གཞུང་གི་བཅའ་ཡིག་དང་སྒྲིགས་གཞི་ ༢༠༡༢ པའི་ ལེའུ་ 
༢༦ དོན་ཚན་ ༤༥༥,༤༥༦,༤༥༧ དང་འཁྲིལ་ ས་ཆ་ཚུ་མི་དམངས་ཀྱི་མཐའ་དོན་ལུ་དགོས་མཁོ་ཡོདཔ་ལས་ རྒེད་འོག་ཚོགས་སྡེ་བརྒྱུད་དེ་ རོང་ཁག་ཚོགས་
འདུ་ལས་གསུང་གྲོས་གནང་སྟེ་ཆ་འཇོག་གྲུབ་ལས་ ས་ཆ་ཨེ་ཀར་ ༥.༦༥ འདི་ གླིང་མེད་ཐང་འགྲོ་འགྲུལ་སྐྱེལ་འདྲེན་ལས་ཁུངས་ལས་ གླིང་མེད་ཐང་སློབ་
གྲྭའི་དོན་ལུ་ གཙུག་སྡེ་གཉིས་ཀྱི་བར་ན་ ས་ཁྲམ་སོ་སོར་གནང་ནིའི་དོན་ལུ་ རོང་ཁག་བདག་སྐྱོང་གི་ཁ་ཐུག་ལས་ འཕལ་མགྱོགས་ས་ཁྲམ་སོ་སོར་གནང་
དགོཔ་དང་ དེ་བསྟུན་ ཁྲམ་སོ་སོར་འབད་ཡོད་པའི་སྙན་ཞུ་ཅིག་རོང་ཁག་ཚོགས་འདུ་ལུ་ཕུལ་དགོ་པའི་གྲོས་ཆོད་གྲུབ། 
 
༤༽ སྒོ་ནརོ་དང་འབྲེལ་བའི་སྐོར། 
 
ཀ༽ སྒོ་ནརོ་རྒྱ་བསྐྱེད་འགོ་དཔོན་དགོ་པའི་སྐོར། 
ཐང་རོང་རྒེད་འོག་གི་སྒོ་ནོར་རྒྱ་བསྐྱེད་འགོ་དཔོན་དགོངམ་ཞུ་སོང་སྟེ་ཟླཝ་ ༥ ལག་རུང་ ད་ལྟོ་ཚུན་ཚོད་ཡང་ དེའི་ཚབ་ཐོབ་མ་ཚུགསཔ་ལས་ སྒོ་ནོར་མེས་
ཅན་དང་འབྲེལ་བའི་དཀའ་ངལ་སོམ་བྱུང་སྟེ་ཡོད་ དེ་ལས་ འཆར་གཞི་ ༡༣ པའི་ནང་ཡང་ ནོར་རིགས་ལེགས་ཤོམ་མཁོ་གྲུབ་དང་སྒོ་ནོར་འཐོན་བསྐྱེད་ཡར་
དྲག་གི་དོན་ལུ་བརྩོན་ཤུགས་སྐྱེད་ནི་གི་ལས་རིམ་ཡོདཔ་ལས་ མི་སྟོབས་མེད་པ་ཅིན་ དེའི་དོན་དག་གྲུབ་ནི་ལུ་དཀའ་ངལ་བྱུང་ནི་ཨིནམ་ལས་ སྒོ་ནོར་རྒྱ་
བསྐྱེད་པ་འཕལ་མགྱོགས་རང་གནང་ཐབས་མཛད་གནང་དགོ་པའི་ཞུ་བ་དང་ དེ་ལས་ འགྱུར་མེད་རྒེད་འོག་ནང་ལུ་འབད་རུང་ སྒོ་ནོར་རྒྱ་བསྐྱེད་འགོ་དཔོན་
མེད་པར་ལོ་ལེ་ཤ་སོང་ཡོདཔ་ལས་ མི་སེར་གྱི་ཞབས་ཏོག་ཞུ་ནི་ལུ་དཀའ་ངལ་སོམ་སྦེ་རང་འབྱུང་ཡོད་པའི་ཞུ་ཕུལ་མི་ལུ་ རོང་ཁག་སྒོ་ནོར་འགོ་དཔོན་དང་མི་
སྟོབས་འགོ་དཔོན་གྱི་ཁ་ཐུག་ལས་ ཐང་རོང་དང་འགྱུར་མེད་རྒེད་འོག་ནང་ལུ་ སྒོ་ནོར་རྒྱ་སྐྱེད་འགོ་དཔོན་མེདཔ་ངེས་བདེན་ཨིན་ དེ་ཡང་ ད་རེས་ནངས་པའི་
གནས་སྟངས་དང་བསྟུན་ ལས་བྱེདཔ་ཚུ་མང་ཤོས་དགོངས་ཞུ་འགྱོ་མི་ལས་བརྟེན་ བ་སྟབས་མ་བདེཝ་རོང་ཁག་ ༢༠ ནང་ལུ་ཡོད་པའི་ཞུ་བ་ཕུལ་གནང་ཡི་ 
ཨིན་རུང་ སྒོ་ནོར་གསར་བསྐོས་ཐད་ དབྱིན་ཟླ་དང་པའི་ནང་ལུ་ཁ་སྐོང་གི་དོན་ལུ་ རོང་ཁག་གི་བཙུགས་ནི་སྦེ་བཞག་ཡོད་རུང་ གནས་སྐབས་ཅིག་ རྒེད་འོག་
གཉིས་ནང་ལུ་རྒྱ་བསྐྱེད་འགོ་དཔོན་ཧྲིལ་བུ་མ་ཐོབ་ཚུན་ འགྱུར་མེད་རྒེད་འོག་གི་ཐད་སྔར་བཞིན་ སྐྱེངས་མཁར་ལས་ལྟ་ནི་དང་ ཐང་རོང་གི་ཐད་ ལྕགས་ས་
མཁར་གྱི་ལྟ་ནི་སྦེ་ རོང་ཁག་མི་སྟོབས་ཚོགས་ཆུང་ནང་ལུ་བཙུགས་ཏེ་གསུང་གྲོས་གནང་ནི་སྦེ་གྲོས་ཆོད་གྲུབ། 
 
དེ་ལས་ དགོངས་འདུས་རྒཔོ་གིས་ དགོངས་འདུས་རྒེད་འོག་གི་དོན་ལུ་ སོ་ནམ་རྒྱ་སྐྱེད་འགོ་དཔོན་ཡོད་རུང་ རོང་ཁག་ནང་ལུ་མཛེས་ལྡན་འགོ་དཔོན་གྱི་ལཱ་
ཡང་འབད་དགོཔ་ཨིནམ་ལས་བརྟེན་ མི་སེར་གྱི་ཞབས་ཏོག་ཞུ་ནི་ལུ་དཀའ་ངལ་འཐོན་ཡོདཔ་ལས་ རང་འཇགས་ཡང་ན་ཉེ་འདབས་ཀྱི་རྒེད་འོག་ལས་བདེ་སྒྲིག་
གནང་དགོ་པའི་ཞུ་བ་ཕུལ་མི་གུར་གྲོས་བསྡུར་གནང་བའི་རྗེས་སུ་ མོང་སྒར་རོང་ཁག་དོན་ལུ་ སོ་ནམ་རྒྱ་བསྐྱེད་འགོ་དཔོན་ཐད་རྒེད་འོག་ ༡༧ ནང་ལུ་ཡོདཔ་ 
ཨིན་རུང་ དགོངས་འདུས་རྒེད་འོག་གི་སོ་ནམ་རྒྱ་བསྐྱེད་འགོ་དཔོན་འདི་ མཛེས་ལྡན་འགོ་དཔོན་གྱི་ལཱ་ཡང་ལྟ་ནི་སྦེ་བཞག་ཡོད་མི་ དེ་ཡང་ མཛེས་ལྡན་དང་



འབྲེལ་བའི་ལཱ་ཚུ་ སོ་ནམ་སྡེ་ཚན་འོག་ལས་འབད་དགོཔ་ལས་གནས་སྐབས་ཀྱི་དོན་ལུ་སྐྱེལ་ཡོདཔ་ལས་བརྟེན་ རོང་ཁག་གི་ཁ་ཐུག་ལས་ མི་སྟོབས་ཚོགས་
ཆུང་བརྒྱུད་དེ་ མཛེས་ལྡན་དང་འབྲེལ་བའི་ལས་བྱེདཔ་གི་ཞུ་བ་སོ་ནམ་དང་སྒོ་ནོར་ལན་ཁག་ལུ་ཕུལ་ཏེ་ དབྱིན་ཟླ་ ༡༢ པའི་ནང་འཁོད་གསརཔ་ཐོབ་པ་ཅིན་ 
གསརཔ་རང་བཏང་ནི་དང་ དེ་མེན་ རོང་ཁག་གི་དབྱེ་ཞིབ་འབད་དེ་ སོ་ནམ་རྒྱ་བསྐྱེད་ལས་རོགསཔ་ཅིག་རང་འཇགས་སྦེ་བཏང་ནི་སྦེ་གྲོས་ཆོད་གྲུབ། 
 
ཁ༽ སེང་སྒོར་ལུ་སྒོ་ནརོ་ལས་རགོསཔ་སྐོར། 
སེང་སྒོར་གཡས་ཚན་འདི་གི་མི་སེར་ཚུ་ འཚོ་བ་སྒོ་ནོར་སེམས་ཅན་ལུ་བརྟེན་སོད་མི་ཅིག་ཨིནམ་ལས་ དུས་དང་བསྟུན་ ད་རེས་ནངས་པར་ སྒོ་ནོར་སེམས་
ཅན་ཚུ་ལུ་ ནད་རིགས་མ་འདྲཝ་འཐོན་བཞིན་ རྒེད་འོག་འདི་ནང་ཡོད་པའི་ལས་རོགསཔ་འདི་གི་བདའ་ཟུན་མ་ཚུགས་པར་ དཀའ་ངལ་འཐོན་དོ་ཡོདཔ་ལས་ 
རོང་ཁག་ཁ་ཐུག་ལས་ སྒོ་ནོར་ལས་རོགསཔ་གཅིག་འཕལ་མགྱོགས་སྦེ་གནང་དགོ་པའི་ཞུ་བ་ཕུལ་མི་ལུ་ གཞུང་གི་སྲིད་བྱུས་དང་ལམ་ལུགས་ནང་ལུ་ རྒེད་
འོག་རེ་ལུ་ སྒོ་ནོར་ རྒྱ་བསྐྱེད་འགོ་དཔོན་གཅིག་ལས་ཐོབ་སྦེ་མེདཔ་ལས་བརྟེན་ འོས་འབབ་མེདཔ་ལས་ ད་ལྟོ་རྒེད་འོག་ནང་ལུ་ཡོད་མི་འདི་གིས་ཞབས་ཏོག་
ཞུ་དགོ་པའི་གྲོས་ཆོད་གྲུབ། 
 
༥༽ ཕགས་སྙིགས་འཛིན་སྐྱོང་གི་སྐོར། 
མོང་སྒར་རྒཔོ་གིས་ ས་གནས་ཀོན་བར་ལུ་ཡོད་པའི་ཕགས་སྙིགས་བཀོ་སའི་ས་ཁོངས་འཛིན་སྐྱོང་ལེགས་ཤོམ་མ་འབད་བ་ལས་བརྟེན་ ཀོན་འབར་གཡུས་ཚན་
གྱི་མི་སེར་ཚུ་ལུ་དཀའ་ངལ་བྱུང་ཡོད་པའི་ཁར་ སྔོན་མ་ས་སྒོའི་ཐད་མི་སེར་དང་གྲོས་བསྟུན་འབད་བའི་ནམ་དུས་ལུ་ བདག་འཛིན་འཐབ་མི་ཅིག་དང་ ཕགས་
སྙིགས་ལས་བརྟེན་ལོག་བཟོ་ནིའི་ལཱ་བཙུགས་ནི་ཨིན་པའི་གྲོས་འཆམ་བྱུང་ཡོད་ འཛུལ་སྒོ་ཚུ་ལེགས་ཤོམ་མེདཔ་ལས་བརྟེན་སེམས་ཅན་ཚུ་ལུ་གནོད་པ་བྱུང་ཡོད་
པའི་ཞུ་བ་ཚུ་ཕུལ་མི་ལུ་ རོང་ཁག་བདག་སྐྱོང་ བཟོ་རིག་སྡེ་ཚན་གྱི་ཁ་ཐུག་ལས་ཕག་སྙིགས་དང་འབྲེལ་བའི་འཛིན་སྐྱོང་ཚུ་ལག་ལེན་འཐབ་བཞིན་ཡོད་པའི་ཁར་ 
ཕག་སྙིགས་ལས་བརྟེན་པའི་འོང་འབབ་བཟོ་ནིའི་དོན་ལུ་ཕྱི་ཁར་བྱིན་ནིའི་འཆར་གཞི་དང་འཛུལ་སྒོ་འབད་རུང་ཆུ་དུང་ཚུ་བཙུགས་པ་ཅིན་ལེགས་ཤོམ་འོང་ནི་ཨིན་
རུང་ མི་སེར་ཚུ་ཧོངས་ལས་ལྕགས་ཀྲུམ་འབད་ནི་ལས་བཀག་འཛིན་དོན་ལུ་ རྒེད་འོག་གི་གོ་བརྡ་སོད་པ་ཅིན་ལེགས་ཤོམ་འོང་ནི་ཨིན་པའི་བཀའ་སློབ་གནང་མི་
དང་འབྲེལ་ ད་ལས་ཕར་རོང་ཁག་དང་རྒེད་འོག་གཉིས་གྲོས་བསྟུན་འབད་དེ་ ཕགས་སྙིགས་འཛིན་སྐྱོང་སྒྲིང་སྒྲིང་ལག་ལེན་འཐབ་ནི་དང་འཛུལ་སྒོ་ནང་ལུ་
སེམས་ཅན་ཚུ་ནང་ན་མི་འཛུལ་ནིའི་ཐབས་ལུ་ཆུ་དུང་ཚུ་བཙུགས་དགོ་པའི་གྲོས་འཆམ་བྱུང་ཡོད་པའི་ཁར་ དེ་ལས་ ཕགས་སྙིགས་འཛིན་སྐྱོང་འབད་ནིའི་དོན་ལུ་ 
ཕྱི་ཁར་སྒེར་སྡེ་ལུ་སོད་པ་ཅིན་ རིན་ཆུང་ཁེ་སོམ་དང་ གཡོག་གི་གོ་སྐབས་ཡང་ཐོབ་ནི་ཨིན་པའི་གྲོས་འབུལ་ཕུལ་མི་འདི་ལུ་ རོང་ཁག་ཚོགས་འདུའི་ཁ་ཐུག་
ལས་ ཕགས་སྙིགས་འཛིན་སྐྱོང་འདི་ ཕྱི་ཁར་སྒེར་སྡེ་ལུ་སོད་དགོ་པའི་གྲོས་ཆོད་གྲུབ། 
 
༦༽ སླབོ་གྲྭ་དང་འབྲེལ་བའི་སྐོར། 
ཀ༽ ཤེལ་རི་མུ་ཧུམ་རྒཔོ་གིས་ རྒེད་འོག་དེ་ནང་ མི་སྡེ་སོབ་གྲྭ་༢ ཡན་ལག་སློབ་གྲྭ་གཅིག་རྩིས་ཏེ་ སློབ་གྲྭ་གསུམ་ཡོད་མི་ཚུ་ སྤྱི་དོན་ཁང་ སློབ་དཔོན་ཚུ་
སོད་སའི་ཁྱིམ་དང་སློབ་གྲྭའི་ཡིག་ཚང་ཚུ་ ཉམས་ཆག་སོམ་འབད་རང་ཤོར་བའི་གནད་དོན་ལས་ ས་གནས་གཞུང་གི་བཅའ་ཁྲིམས་ གཞན་མཁོ་གྲུབ་དང་
དངུལ་འབྲེལ་གྱི་ལམ་སྟོན་ གཞུང་གི་འཆར་གཞིའི་ལམ་སྟོན་ཚུ་ སེམས་ཁར་བཞག་ཐོག་ རྒེད་འོག་ལས་རྒྱབ་སྐྱོར་གང་མང་ཕུལ་རུང་ ལས་སྣ་ཚུ་ཟད་འགྲོ་
མངམ་སྦེ་གཏང་དགོཔ་འཐོནམ་ལས་ འཆར་དངུལ་མ་ལངས་པའི་དཀའ་ངལ་ གཉིས་པ་ འཆར་ལོའི་འཆར་གཞི་ལམ་སྟོན་དང་འཁྲིལ་ཏེ་ ལས་རིམ་གཙོ་རིམ་



བཟུང་ནི་ལས་ ཕྱིར་འབུལ་འབད་དགོཔ་འཐོནམ་ལས་བརྟེན་ ཤེས་རིག་ལས་ཁུངས་བརྒྱུད་དེ་ དབྱེ་དཔྱད་གནང་ཐོག་ དེ་འདྲའི་ལས་སྣ་ཚུ་ འདི་འཕོ་ལས་
དང་ལེན་མ་གནང་པ་ཅིན་ རྐྱེན་ངན་འབྱུང་སྲིད་ནི་ཨིན་པའི་ཞུ་བ་ཕུལ་མི་ལུ་གྲོས་བསྡུར་གནང་བའི་རྗེས་སུ་ མ་གཞི་ཉམས་བཅོས་ཀྱི་ལཱ་ཚུ་ཁག་ཆེཝ་ཡོད་རུང་ 
གཞུང་ལུ་མ་དངུལ་མེདཔ་ལས་བརྟེན་ འཆར་གཞི་ ༡༣ པའི་གཙོ་རིམ་དང་པའི་ནང་ལུ་བཙུགས་གནང་དགོ་པའི་གྲོས་ཆོད་གྲུབ།  
 
 
ཁ༽ མོང་སྒར་རྒཔོ་གིས་ སྐྱིད་བདེ་མཁར་སློབ་གྲྭ་ཆེ་བའི་ སློབ་རིམ་བོ་གསར་ལས་ སློབ་རིམ་དྲུག་པ་ཚུན་ ས་གནས་སྐྱིད་བདེ་མཁར་སྟོད་ལུ་སོ་སོར་གནང་
དགོ་པའི་ཁར་ མོང་སྒར་འབྲིང་རིམ་སློབ་གྲྭ་ནང་ལུ་ ཉི་མའི་ལྟོ་ཐོབ་གནང་དགོ་པའི་ཞུ་བ་ དེ་ལས་ རི་ད་ཟ་ སློབ་གྲྭ་ཡར་སེང་གནང་དགོ་པའི་ཞུ་བ་ཕུལ་མི་
ལུ་གསུང་གྲོས་གནང་སྟེ་ སྐྱིད་བདེ་ཁར་ འབྲིང་རིམ་སློབ་གྲྭ་གོང་མ་ནང་ལུ་ སློབ་ཕྲུག་ སློབ་རིམ་བོ་གསར་ལས་ ༡༢ ཚུན་ བསོམས་ ༨༡༤ འདེ་ཅིག་
ཡོདཔ་ལས་ འཛིན་སྐྱོང་འཐབ་ནི་ལུ་དཀའ་ངལ་བྱུང་ཡོདཔ་ལས་ སློབ་རིམ་ བོ་གསར་ལས་ ༦ པ་ཚུན་སོ་སོ་སྦེ་བཟོ་ནིའི་དོན་ལུ་ སྔོན་མ་ལས་ཞིབ་དཔྱད་
འབད་དེ་ ས་སྒོ་ཚུ་ཡང་ངོས་འཛིན་འབད་བཞིན་ན་སྙན་ཞུ་ཚུ་ཤེས་རིག་ལན་ཁག་ལུ་ཕུལ་ཡོད་པའི་གྲོས་བསྟུན་བྱུང་ཡོདཔ་ལས་ གནད་དོན་འདི་ སྐྱིད་བདེ་
མཁར་སློབ་གྲྭ་སོ་སོ་སྦེ་བཟོ་ནིའི་གནས་ཚད་ཚུ་ག་འདེ་ཅིག་ནང་ལུ་ལོད་ཅིག་ག་ལོག་སུ་སྦེ་ ཤེས་རིག་ལན་ཁག་ལུ་སྙན་ཞུ་ཕུལ་ནི་སྦེ་བཞག་ཡི་ དེ་མ་ཚད་ 
མོང་སྒར་འབྲིང་རིམ་སློབ་གྲྭ་བར་མའི་དོན་ལུ་  ཉི་མའི་ལྟོ་ཐོབ་བཟོ་དགོ་པའི་ཞུ་བ་ཕུལ་མིའི་ཐད་ རོང་ཁག་ཤེས་རིག་གི་ཁ་ཐུག་ལས་ དབྱེ་ཞིབ་ཀྱི་ཡིག་ཆ་ཚུ་
ཤེས་རིག་ལན་ཁག་ལུ་ཕུལ་ཡོད་རུང་ ད་ཚུན་ཐོབ་མི་ཐོབ་ཀྱི་ལན་གསལ་ཅིག་གང་ཡང་མ་ཐོབ་ལས་བརྟེན་ རོང་ཁག་ཚོགས་འདུའི་ཁ་ཐུག་ལས་ དེ་གི་དོན་ལུ་
ཡང་ རྒྱབ་སྐྱོར་གནང་དགོ་པའི་ཞུ་བ་ལོག་སུ་སྦེ་ཤེས་རིག་དང་རིག་རྩལ་གོང་འཕེལ་ལན་ཁག་ལུ་ཕུལ་དགོ་པའི་གྲོས་འཆམ་བྱུང་ཡི། རི་ད་ཟ་སློབ་གྲྭ་ཡར་སེང་
ཐད་ ཤེས་རིག་གི་སྲིད་བྱུས་ལམ་ལུགས་ལྟར་ལག་ལེན་འཐབ་དགོཔ་སྦེ་བཞག་ཅི། 
 
༧༽ ས་སྣུམ་བཀྲམ་སྤེལ་ཁང་གསརཔ་གཞི་བཙུགས་གནང་དགོ་པའི་སྐོར། 
མོང་སྒར་རོང་ཁག་ནང་ལུ་ སྣུམ་འཁོར་གྱི་གྱངས་ཁ་ཚུ་ལོ་གཅིག་བ་ཅིག་ཡར་སེང་འགྱོ་མི་ལུ་བརྟེན་ འབྲུག་ས་སྣུམ་བཀྲམ་སྤེལ་བ་རྐྱངམ་གཅིག་གིས་བདའ་
འཛིན་པར་ལཱ་ཁག་བཏང་དོ་ཡོདཔ་ལས་  ས་སྣུམ་བཀྲམ་སྤེལ་བ་ གཞན་སོ་སོ་ཚུ་གིས་ཡང་ མོང་སྒར་གྱི་ས་གནས་ནང་ལུ་གཞི་བཙུགས་གནང་པ་ཅིན་ མོང་
སྒར་རོང་ཁག་གི་ མི་སེར་དང་ ཁག་འབགཔ་ཚུ་ལུ་ཕན་ཐོགས་བྱུང་ནི་ཨིན་པའི་ཞུ་བ་དང་ གལ་སྲིད་ ས་སྣུམ་བཀྲམ་སྤེལ་གསརཔ་གཞི་བཙུགས་འབད་ནིའི་
དང་འདོད་ཡོད་པ་ཅིན་ ས་ཆ་གི་ཐད་ཁ་ལུ་འབད་རུང་ རོང་ཁག་བདག་སྐྱོང་གི་ཁ་ཐུག་ལས་རྒྱབ་སྐྱོར་ཚུ་གནང་ནི་ཨིནམ་ལས་བརྟེན་ གནད་དོན་འདི་ལུ་ མོང་
སྒར་ལུང་ཕོགས་ བཟོ་གྲྭ་ཚོང་ལས་དང་ལཱ་གཡོག་ཡིག་ཚང་གི་ཁ་ཐུག་ལས་ དབྱེ་ཞིབ་ཅིག་མཛད་དེ་འབྲེལ་ཡོད་བཀྲམ་སྤེལ་བ་ཚུ་ལུ་ མོང་སྒར་རོང་ཁག་ནང་
ལུ་ས་སྣུམ་བཀྲམ་སྤེལ་གཞི་བཙུགས་ཀྱི་འོས་འབབ་ཡོད་པའི་ཡི་གུ་ཅིག་བཏང་དགོ་པའི་གྲོས་ཆོད་གྲུབ།  
༨༽ མོང་སྒར་ཁྲོམ་རྒྱ་བསྐྱེད་སྐོར། 
མོང་སྒར་རོང་ཁག་འདི་ཤར་ཕོགས་རོང་ཁག་གི་ཁྲོམ་ལྟེ་བ་ཅིག་སྦེ་ངོས་འཛིན་འབད་ཡོདཔ་ལས་བརྟེན་ ལོ་རེ་བཞིན་ མོང་སྒར་ཁྲོམ་ནང་ལུ་ ཚོང་བཙུགས་ནིའི་
དང་འདོད་ཅན་ལེ་ཤ་ཡོད་དེ་འབད་རུང་ ཚོང་བཙུགས་ནིའི་ས་སྒོ་མ་ལངས་པའི་དཀའ་ངལ་བྱུང་ཡོདཔ་ཨིན་   ཁྲོམ་གྱི་ལམ་ལུགས་ལྟར་ uv-1 ནང་ཚུད་པ་
ཅིན་རྐྱངམ་ཅིག་ ཚོང་ཁང་ཚུ་བཙུགས་ཆོགཔ་མ་གཏོགས་ uv-2 ནང་ཚུད་པ་ཅིན་ ཚོང་འདི་ཚུ་བཙུགས་མ་ཆོགཔ་ལས་བརྟེན་ ཁྲོམ་གྱི་ས་གནས་ས་ཁོངས་
འཆར་གཞི་ བསྐྱར་ཞིབ་མཛད་དགོ་པའི་གསུང་གྲོས་གནང་དགོ་པའི་གནད་དོན་འདི་གཙོ་བོ་རང་ ས་གནས་ ཀྲའི་ལིང་དང་བ་རོང་ཁ་ཤོར་ལུ་ཁྲོམ་རྒྱ་བསྐྱེད་ཀྱི་



འོས་འབབ་ཡོད་རུང་ uv-2 ནང་ཚུད་ཡོདཔ་ལས་ ཚོང་རྐྱབ་ནིའི་དང་འདོད་ཡོད་རུང་ལམ་ལུགས་ལས་བརྟེན་གོ་སྐབས་མེདཔ་ལས་ འདི་ལུ་ རོང་ཁག་
བདག་སྐྱོང་གི་ཁ་ཐུག་ལས་ ས་གནས་ས་ཁོངས་འཆར་གཞི་ཚུ་ལོ་ ༥ འགྱོ་མ་འགྱོ་འཕལ་མགྱོགས་དབྱེ་ཞིབ་མཛད་དེ་ ལོ་ ༥ འགྱོ་བ་ཅིན་བསྐྱར་ཞིབ་མཛད་
དགོ་པའི་པའི་གྲོས་ཆོད་གྲུབ། 
 
༩༽ སྐྱིད་བདེ་མཁར་ཁྲོམ་གྱི་སྐོར། 
མོང་སྒར་རྒཔོ་གིས་ སྐྱིད་བདེ་མཁར་ ཡན་ལག་ཁྲོམ་འདི་ རྒེད་འོག་གི་འོག་ལུ་ཨིན་ན་ རོང་ཁག་གི་འོག་ལུ་ཨིན་ན་གཏན་འཁྱེལ་ཅིག་མེདཔ་ལས་ ཁྲོམ་ནང་
ལུ་སོད་མི་ཚུ་ རྒེད་འོག་གི་ཞལ་འཛོམས་ཚུ་འབད་བའི་ནམ་དུས་ལུ་འོང་མ་བཏུབ་པའི་དཀའ་ངལ་ཚུ་བྱུང་དོ་ཡོད་པའི་ཞུ་བ་ཕུལ་མི་ལུ་ རོང་ཁག་༡༦ནང་ལུ་ 
ཡན་ལག་ཁྲོམ་འདི་ད་ལྟོ་ཚུན་གཅིག་ཡང་ངོས་འཛིན་འབད་དེ་མེདཔ་ལས་བརྟེན་ སྐྱིད་བདེ་མཁར་ཁྲོམ་འདི་རྒེད་འོག་གི་མངའ་འོག་ལུ་རང་ཨིན་པའི་གསུང་གྲོས་
ཚུ་གནང་ཡོདཔ་ཨིན། 
 
 

ཉིནམ་གཉིས་པའི་གྲོས་ཆོད། སྤྱི་ཚེས་ ༢༢/༨/༢༠༢༣ ལུ། 
༡༠༽ འགས་རས་ཀྱི་ཉེན་སྲུང་སྐོར། 
རོང་ཁག་ཚོགས་འདུའི་ཁྲི་འཛིན་གྱི་ཁ་ཐུག་ལས་ འགས་རས་ཀྱི་ཉེན་སྲུང་དང་ དེ་ལས་ འགས་རས་དང་འབྲེལ་བའི་འགན་ལེན་ཚུ་ཁ་གསལ་སྦེ་ཚོགས་
དམངས་ཡོངས་ལུ་གོ་བརྡ་སོད་ཡོད་པའི་རྗེས་སུ་ ཤར་ཕོགས་ལུང་ཕོགས་དྲུག་གི་དོན་ལུ་ ཕན་རླབས་ལུ་དམིགས་ཏེ་འགས་རས་མཛོད་ཁང་གཅིག་ དབང་
འདུས་དང་ ཆུ་ཁ་རོང་ཁག་ ཏཱ་ལ་ལུ་གཞི་བཙུགས་འབད་དེ་ཡོདཔ་བཟུམ་སྦེ་ མོང་སྒར་ནང་ལུ་དགོཔ་ངེས་བདེན་ཡོད་པའི་ཞུ་བ་ ཕུན་ཚོགས་གླིང་ འགས་
རས་འཛིན་སྐྱོང་སྡེ་ཚན (EMD) ལུ་ཕུལ་ནི་དང་ གཞི་བཙུགས་གནང་དགོ་པའི་གནད་དོན་ཚུ་ཡང་གཤམ་འཁོད་དོན་ཚན་ཚུ་ལས་བརྟེན་ཨིན་ དེ་ཡང་  
༡༽ དང་པ་ འགས་རས་ སྐྱེལ་འདྲེན་གྱི་དུས་ཚོད་མར་ཕབ་འབད་དེ་ ལས་སྣ་ཚུ་དུས་ཚོད་ཁར་གྲུབ་ཚུགས་ནི་ལུ་ཕན་ཐོགས་བྱུང་ནི་དང་། 
༢༽ འགས་རས་འདི་ ཉེན་སྲུང་ལོག་སོད་འབད་ནི་ལས་བཀག་ཚུགས་ནི་ཨིནམ་ དེ་ཡང་ མཛོད་ཁང་འདི་ཉེ་འདབས་ལུ་འབདཝ་ལས་ དགོས་མཁོ་དང་
འཁྲིལ་བཀྲམ་སྤེལ་འབད་དེ་བཏང་ནི་དང་ཁྲིམས་སྲུང་གི་དབྱེ་ཞིབ་འབད་ནི་ཚུ་ཡང་འཇམ་ཏོག་ཏོ་བྱུང་ནི། 
༣༽ དེ་ལས་ མོང་སྒར་རོང་ཁག་ནང་ལུ་ གློག་མེ་ལས་འགུལ་ཚུ་ཁག་དག་པ་ཅིག་རང་གཞི་བཙུགས་འབད་ནིའི་གྲོས་འཆར་ཚུ་ཡོདཔ་མ་ཚད་ ལམ་བཟོ་སྐྲུན་
གྱི་ལཱ་ཚུ་ཡང་ལེ་ཤ་འཐོན་ནི་ཨིནམ་ལས་ འགས་རས་ཀྱི་མཛོད་ཁང་གི་འོས་འབབ་སོམ་སྦེ་ཡོདཔ་ཨིན།  གལ་སྲིད་ གས་རས་ཀྱི་མཛོད་ཁང་གཅིག་བཙུགས་
ནིའི་གནང་བ་ཐོབ་པ་ཅིན་ ས་སྒོ་གི་ཐད་ སྔོན་མ་ལས་ འབྲས་སྤུངས་རྒེད་འོག་ ས་གནས་ མོག་པ་ཟེར་ས་ལུ་ འབྲུག་ཚོང་འབྲེལ་ལས་འཛིན་གྱི་སོད་དེ་ཡོད་
མི་འདི་ནང་ གཞི་རྟེན་མཐུན་རྐྱེན་འདི་ཚུ་ཡང་ཡོདཔ་ལས་ འཕལ་མགྱོགས་རང་གཞི་བཙུགས་གནང་སྟེ་འབད་རུང་ཟད་འགྲོ་ལོག་སུ་སྦེ་བཏང་དགོཔ་མི་འཐོན་
ནི་ཨིནམ་ལས་ ཁས་ཕན་དང་འོས་འབབ་སོམ་ཡོད་པའི་གྲོས་འཆམ་བྱུང་ཡི། 
 



དེ་དང་འབྲེལ་ འགས་རས་དང་འབྲེལ་བའི་ སོང་བརྡར་བྱིན་ནིའི་དོན་ལུ་ སྔོན་མ་ལས་རོང་ཁག་ཚོགས་འདུ་བརྒྱུད་དེ་བཀའ་ཁྲིམས་བཀོད་འཛིན་ཡིག་ཚང་ནང་
ལུ་ཕུལ་ཡོདཔ་ཨིན་  ཨིན་རུང་ བར་ན་ཀོ་ཝིཊ་ལས་བརྟེན་ལུས་ཡོདཔ་ལས་ སླར་ལོག་ བཀའ་ཁྲིམས་བཀོད་འཛིན་གྱི་ཁ་ཐུག་ལས་ རྒེད་འོག་རེ་ལུ་མི་ ༣ 
རེ་ ཡང་ན་གཅིག་འདི་ངེས་པར་དུ་ སོང་བརྡར་གནང་དགོ་པའི་ཞུ་བ་ཕུལ་ནི་སྦེ་གྲོས་ཆོད་གྲུབ། 
 
 
༡༡༽ སྣུམ་འཁོར་བཞག་སའི་ས་ཁོངས་སྐོར། 
མོང་སྒར་ཁྲོམ་ནང་ལུ་ སྣུམ་འཁོར་གྱི་གྱངས་ཁ་ལེ་ཤ་ཡོད་མི་ལས་བརྟེན་ སྣུམ་འཁོར་བཞག་སའི་ས་ཁོངས་ཐོབ་པ་ལཱ་ཁག་གཏང་དོ་ཡོདཔ་ལས་ ད་ལྟོ་ཡོད་
པའི་ ས་ཁོངས་འདི་ཚུ་ལེགས་ཤོམ་སྦེ་དབྱེ་ཞིབ་འབད་དེ་ ལོག་བཟོ་གནང་དགོ་པའི་ཞུ་བ་དང་འཐུས་བསྡུ་ལེན་འབད་ནིའི་ལམ་ལུགས་ཡང་འགོ་བཙུགས་དགོ་
པའི་གྲོས་འབུལ་ཕུལ་མི་ལུ་ དགོངས་འདུས་རྒཔོ་གིས་འབད་རུང་ སྣུམ་འཁོར་བཞག་སའི་ས་ཁོངས་སོམ་ཡོད་རུང་ འཐོན་འགྱོ་ས་མེད་པའི་དཀའ་ངལ་ཡོད་
པའི་རྒྱབ་སོྣན་ཚུ་ཕུལ་ཡི་ འབྲུག་བཟོ་སྐྲུན་དང་སྐྱེལ་འདྲེན་དབང་འཛིན་གྱི་ཁ་ཐུག་ལས་འབད་རུང་ སྣུམ་འཁོར་བཞག་སའི་ས་ཁོངས་ཚུ་ལེགས་ཤོམ་ཡོད་པ་ཅིན་ 
བ་སྟབས་བདེ་ཏོག་ཏོ་ཨིནམ་དང་ སྣུམ་འཁོར་བཞག་སའི་ ས་ཁོངས་ཀྱི་དཀའ་ངལ་འདི་ མོང་སྒར་ཁྲོམ་ནང་རྐྱངམ་ཅིག་མེན་པར་ སྐྱིད་བདེ་ཁར་ གླིང་མེད་
ཐང་ རྒྱལ་པོ་ཞིང་དང་ ཡ་དི་ཚུ་ནང་ཡང་དཀའ་ངལ་ཡོདཔ་སྦེ་ཞུ་གནང་ཡི་ འཐུས་མི་ཚུ་གིས་འབད་རུང་ གཞུང་ལམ་བདའ་སྟེ་སྣུམ་འཁོར་བཞག་མ་ཆོག་
པའི་ མི་སེར་ཚུ་ལུ་ གོ་བརྡ་སོད་གནང་དགོཔ་དང་ དེ་ལས་ སྣུམ་འཁོར་བཞག་སའི་འཐུས་བསྡུ་ལེན་ཐད་ འབྲུག་བཟོ་སྐྲུན་དང་སྐྱེལ་འདྲེན་དབང་འཛིན་ལུ་་
དབང་ཚད་མེད་པའི་ཞུ་བ་ཕུལ་ཡི།  གནད་དོན་དེ་ལུ་ ཁྲིམས་སྲུང་འགག་སྡེ་ཁ་ཐུག་ལས་འབད་རུང་ སྣུམ་འཁོར་བཞག་སའི་ ས་སྒོ་སོ་སོ་ཚུ་ནང་ངོས་འཛིན་
འབད་ནི་ལུ་འདུག་ འདི་ཚུ་ལག་ལེན་འཐབ་པ་ཅིན་དཀའ་ངལ་སེལ་ཚུགས་ནི་ཨིན་པའི་གྲོས་འཆར་བཀོད་ཡི་ རོང་ཁག་གི་ཁ་ཐུག་ལས་ ༢༠༡༩ ལུ་ འབྲེལ་
ཡོད་འགོ་དཔོན་ཚུ་དང་མཉམ་རུབ་ཐོག་ལུ་ གྲོས་སྟུན་འབད་དེ་ སྣུམ་འཁོར་བཞག་ས་ཚུ་བཟོ་ཡོད་ གཞུང་གི་ཟད་འགྲོ་ཚུ་ཡང་ལེ་ཤ་བཏང་ཡོདཔ་ལས་ དུས་
ཅི་ཡང་བཅོས་ཁ་རྐྱབ་ནི་གི་མ་དངུལ་ཚུ་བཞག་ཡོད།  དེ་ལས་ སྣུམ་འཁོར་བཞག་སའི་དཀའ་ངལ་བྱུང་མི་འདི་གཙོ་བོ་རང་ སོད་ཁྱིམ་དང་ཚོང་འབྲེལ་མཉམ་
ཅིག་འབདཝ་ལས་དཀའ་ངལ་འཐོན་འོང་ ཁྲོམ་གྱི་འཆར་གཞི་བརྩམ་པའི་སྒང་ལས་རང་ སྣུམ་འཁོར་བཞག་ས་བཟོ་དགོཔ་ཁག་ཆེཝ་ཡོད་པའི་གོ་བརྡ་ཚུ་སོད་
གནང་ཡི་ ད་ལྟོ་དཀའ་ངལ་བྱུང་མི་ཚུ་ཡང་དེ་ལས་བརྟེན་ཨིན། ཨིན་རུང་ བཅོས་ཁ་རྐྱབ་ནིའི་ལཱ་ཚུ་འབད་བའི་སྒང་ཡོད་ མ་དངུལ་ཡང་བཞག་ཡོད་ དེ་ལས་ 
ལ་ལུ་ནང་ས་སྒོ་བཏོན་མ་ཚུགས་མི་འདི་ གཙོ་བོ་རང་ བཟོ་སྐྲུན་གྱི་ལཱ་འབད་འཕོ་ཡོད་མི་ལས་བརྟེན་ཨིན་པའི་ཁར་ མི་དང་སྣུམ་འཁོར་གྱི་ཉེན་སྲུང་ལྟ་ནི་ཚུ་
ཁག་ཆེཝ་ཡོད་པའི་བཀའ་སློབ་ཚུ་གནང་ཡོད།  དེ་ལས་ སྣུམ་འཁོར་བཞག་སའི་འཐུས་བསྡུ་ལེན་འོས་འབབ་ཚུ་ག་དེ་སྦེ་ཡོད་ག་ དབྱེ་ཞིབ་འབད་ནི་ཁག་ཆེཝ་
ཡོདཔ་སྦེ་གསུང་གནང་ཡི། 
 
འདི་ལུ་གསུང་གྲོས་ཚུ་ཞིབ་ཞིབ་སྦེ་གནང་ཐོག་ མོང་སྒར་ཁྲོམ་གྱི་སྣུམ་འཁོར་བཞག་སའི་དཀའ་ངལ་འདི་ རོང་ཁག་བདག་སྐྱོང་ ཁྲིམས་སྲུང་འགག་སྡེ་ དེ་
ལས་ འབྲུག་བཟོ་སྐྲུན་དང་སྐྱེལ་འདྲེན་དབང་འཛིན་མཉམ་རུབ་ཐོག་གྲོས་བསྟུན་འབད་དེ་སེལ་གནང་དགོ་པའི་ཁར་ ཁྲོམ་ནང་འཁོད་ནང་ཚུད་ཡོད་པའི་གཞུང་
ལམ་བདའ་སྟེ་ སྣུམ་འཁོར་བཞག་མ་ཆོགཔ་ལས་བརྟེན་ ཉེ་འདབས་ལུ་སོད་མི་འདི་ཚུ་ལུ་དཀའ་ངལ་སོམ་བྱུང་དོ་ཡོདཔ་ལས་ ཁྲི་འཛིན་གྱིས་འབྲེལ་ཡོད་དབང་
ཚུ་གིས་གནས་སྟངས་འདི་ཚུ་ལྟ་སྟེ་འོས་འབབ་གཟིགས་གནང་དགོཔ་དང་ འཐུས་བསྡུ་ལེན་ཐད་ རོང་ཁག་བདག་སྐྱོང་གི་དབྱེ་ཞིབ་འབད་དེ་ ཤུལ་མའི་རོང་
ཁག་ཚོགས་འདུ་ནང་ལུ་གསུང་གྲོས་གནང་དགོཔ་སྦེ་གྲོས་ཆོད་གྲུབ།  



 
༡༢༽ མཁོ་སྒྲུབ་ཀྱི་བཅའ་ཡིག་དང་སྒྲིགས་གཞི་ ༢༠༢༣ གྱི་སྐོར། 
མཁོ་སྒྲུབ་ཀྱི་ལམ་ལུགས ༢༠༢༣ ཅན་མ་ལྟར་འབད་བ་ཅིན་ རྒེད་འོག་གི་རིན་བསྡུར་ཚོགས་ཆུང་ནང་ལུ་ དམངས་མི་དང་ཚོགས་པ་ཚུ་མེདཔ་ལས་བརྟེན་ 
རིན་བསྡུར་ལཱ་གི་གནང་བ་སོདཔ་ད་ལུ་ དྭངས་གསལ་མི་བྱུང་ནིའི་ཉེན་ཁག་འཐོན་ནི་ཨིནམ་ལས་ དམངས་མི་དང་ཚོགས་པ་ཚུ་ རྒེད་འོག་རིན་བསྡུར་ཚོགས་
པའི་འཐུས་མི་སྦེ་བཙུགས་གནང་དགོ་པའི་ཞུ་བ་ཕུལ་མི་ལུ་གྲོས་བསྡུར་གནང་བའི་རྗེས་སུ་ རྒེད་འོག་གི་རིན་བསྡུར་ཚོགས་པའི་གནས་ཚད་ནང་ལུ་ དམངས་མི་
དང་ཚོགས་པ་འདི་མེད་པའི་སྐབས་ལུ་གོང་འཕེལ་ལས་སྣ་ཚུ་ལཱ་འབད་ནི་ལུ་བ་སྟབས་མ་བདེཝ་འཐོན་ནི་བཟུམ་ཡོདཔ་ལས་བརྟེན་ འཐུས་མི་ཞལ་འཆམ་ཐོག་ 
རིན་བསྡུར་འཐུས་མི་འདི་ སྔོན་མ་བཟུམ་སྦེ་བཞག་ནི་དང་ དམངས་མི་དང་ཚོགས་པ་འདི་ཡང་རིན་བསྡུར་ཚོགས་ཆུང་གི་འཐུས་མི་སྦེ་བཙུགས་དགོ་པའི་གྲོས་
ཆོད་གྲུབ། རོང་ཁག་གནས་ཚད་ནང་ལུ་ལྟ་རོག་པ་གི་ཐད་ ལམ་ལུགས་ལྟར་མཛད་གནང་དགོ་པའི་ཆ་འཇོག་གྲུབ། 
 
༡༣༽ རང་གི་ས་སྒོ་ལས་རྡ་ོབཏོན་པའི་སྐབས་རང་བཞིན་གནས་སྟངས་ལས་ཉོགས་མེད་དགོ་པའི་སྐོར། 
རང་གི་ས་སྒོ་ལས་རྡོ་བཏོན་པའི་སྐབས་ལུ་ རང་བཞིན་མཐའ་འཁོར་གནས་སྟངས་ལས་ཉོགས་མེད་བཏོན་དགོཔ་སྦེ་ཡོདཔ་ལས་ ལམ་ལུགས་འགྱུར་བཅོས་
གནང་དགོ་པའི་སྐོར་གསུང་གྲོས་གནང་བའི་སྐབས་ལུ་ ད་ཚུན་ སྒེར་ས་ལུ་ རྡོ་བཏོན་ནིའི་རིགས་ཚུ་ ནགས་ཚལ་གྱི་ལྟ་སྟེ་ཡོད་རུང་ ད་ལས་ཕར་ དབྱིན་ཟླ་ 
༧ པའི་ ༢༠༢༣ ལས་ ས་གཏེར་ལས་ཁུངས་ཀྱི་ལྟ་ནི་ཨིནམ་ལས་ བཅའ་ཡིག་དང་སྒྲིགས་ཚུ་བཟོ་བའི་སྒང་ཡོད་པའི་ལོ་རྒྱུས་ཚུ་འདུག་ ད་ལྟོ་ཧིང་སངས་ས་
ཅིག་མེད་པའི་ཞུ་བ་ཕུལ་མི་གིས་གསུང་གྲོས་གནང་མ་དགོཔ་སྦེ་བཞག་ཡོདཔ་ཨིན། 
 
༡༤༽ གཞངོ་སྒར་རངོ་རྙིངམ་གི་མཐའ་འཁོར་ནང་གཞི་རྟེན་གསརཔ་བཀག་ཆའི་སྐོར། 
གཞོང་སྒར་རོང་འདི་ མོང་སྒར་རོང་ཁག་གི་རོང་རྙིངམ་གཅིག་ཨིནམ་ལས་ མ་འོངས་པ་ནང་ལུ་ ལྟ་བཤལ་དང་འབྲེལ་བའི་གོང་འཕེལ་གཏང་ནིའི་འོས་འབབ་
སོམ་སྦེ་ཡོདཔ་ལས་ ད་ལྟོ་ལས་རང་ རོང་གི་ཉེ་འདབས་ལས་ཕར་ གཞི་རྟེན་མཐུན་རྐྱེན་གསརཔ་ཚུ་རྐྱབ་ནི་ལུ་ བར་ན་ས་སྒོ་ཐག་རིང་ཐུང་ཚུ་ག་འདེ་ཅིག་
བཞག་ནི་ཨིན་ན་ཚུ་ དབྱེ་ཞིབ་ཚུ་འབད་དགོ་པའི་ཞུ་བ་ཕུལ་མི་ལུ་ སོལ་འཛིན་འགོ་དཔོན་གྱི་ཁ་ཐུག་ལས་འབད་རུང་ གཞོང་སྒར་རོང་འདི་ གནའ་ཤུལ་
བརག་ཞིབ་རིག་པའི་ས་ཁོངས་འབད་ངོས་འཛིན་འབད་ཡོད་པའི་སྙན་ཞུ་ཚོགས་དམངས་ཡོངས་ལུ་ཕུལ་ཡི་ གཞི་རྟེན་མཐུན་རྐྱེན་རྐྱབ་པའི་སྐབས་ལུ་ བར་ན་
རིང་ཐུང་མི་ཀྲར་ག་འདེ་ཅིག་བཞག་ནི་ཨིན་ན་འདི་གཏན་འཁེལ་མེད་པའི་ཞུ་བ་ཕུལ་མི་ལུ་གསུང་གྲོས་ཚུ་གནང་སྟེ་ གལ་སྲིད་ ད་ལས་ཕར་ བཟོ་སྐྲུན་གསརཔ་
རྐྱབ་པ་ཅིན་ གཞངོ་སྒར་རོང་རྙིངམ་གྱི་བར་ན་ལུ་ ས་སྟོང་ཚུ་ག་འདེ་ཅིག་བཞག་དགོཔ་ཨིན་ན་ ཤུལ་ལས་བ་སྟབས་མ་བདེཝ་མི་འཐོན་ནིའི་དོན་ལུ་ དབྱེ་ཞིབ་
མཛད་གནང་དགོ་པའི་ཞུ་བ་ སོལ་འཛིན་དང་རོང་ཁ་གོང་འཕེལ་ལས་ཁུངས་ལུ་ཕུལ་དགོ་པའི་གྲོས་ཆོད་གྲུབ་ནི་དང་ དེ་ལས་ ས་གླིང་རྒེད་འོག་གི་ཁ་ཐུག་ལས་
རོང་གི་ཉེ་འདབས་ལས་ཕར་ མི་སེར་ཚུ་གིས་བཟོ་སྐྲུན་ག་ཅིག་རང་འབད་ནིའི་འཆར་གཞི་ཡོད་རུང་ སྔོན་མ་ སྙན་ཞུ་ཅིག་ པར་དང་བཅས་ རོང་ཁག་བརྒྱུད་
དེ་ ལམ་སོལ་དང་རོང་ཁ་གོང་འཕེལ་ལས་ཁུངས་ལུ་ཕུལ་ནི་ཨིན་པའི་གྲོས་འཆམ་བྱུང་ཡི། 
 
༡༥༽ ཇིཨེས་བི་འཕ་ོམཐུད་དགོ་པའི་སྐོར། 



ཐང་རོང་རྒཔོ་གིས་ རྒེད་འོག་ནང་ལས་ཕར་ རྒྱ་གཞུང་གི་གྲོགས་རམ་མ་དངུལ་ལས་བརྟེན་ ཇིཨེས་བི་བཏང་མི་དེ་གིས་ མི་སེར་ཚུ་ལུ་ སྣུམ་འཁོར་གྱི་གླ་ཆ་
འབད་རུང་མར་ཕབ་ དེ་ལས་ ནཝ་ཚཝ་བྱུང་པའི་སྐབས་ ཕར་ཚུར་འགྲོ་འགྲུལ་འཐབ་ནི་དང་ སོ་ནམ་གྱི་འཐོན་སྐྱེད་འདི་ཚུ་ ཁྲོམ་ཁར་སྐྱེལ་ནི་ལུ་ ཁས་ཕན་
སོམ་སྦེ་རང་བྱུང་དོ་ཡོདཔ་ལས་བརྟེན་ ཇིཨེས་བི་ལས་འགུལ་འདི་འཕོ་མཐུད་གནང་དགོ་པའི་ཞུ་བ་ཕུལ་མི་ལུ་གསུང་གྲོས་གནང་སྟེ་ གནད་དོན་འདི་ ད་ལྟོ་
ཚུན་གཞུང་གི་ཁ་ཐུག་ལས་གནང་བཞིན་ཡོདཔ་བཟུམ་སྦེ་ གཞུང་ཧྲམ་འགྱོ་རུང་ ཇིཨེས་བི་ལས་འགུལ་འདི་འཕོ་མཐུད་གནང་དགོ་པའི་ཞུ་བ་ དངུལ་རྩིས་ལན་
ཁག་དང་ལན་རྒྱས་གཞུང་ཚོགས་ལུ་ཕུལ་ནི་སྦེ་གྲོས་ཆོད་གྲུབ།   
 
༡༦༽ སྣ་ཚགོས། 
ཀ༽ སངོ་བཅུ་ལ་གནམ་གྲུ་ཐང་གི་སྐོར། 
སོང་བཅུ་ལ་ལུ་ གནམ་གྲུ་ཐང་བཟོ་ནིའི་གསུང་གྲོས་ཚུ་འདས་པའི་རོང་ཁག་ཚོགས་འདུ་ཁག་ལེ་ཤ་གཅིག་ནང་ལུ་གནང་བཞིན་ན་འབྲེལ་ཡོད་ལན་ཁག་ཚུ་ཕུལ་ཏེ་
ཡོད་ ཨིན་རུང་ ད་ཚུན་ གྲུབ་འབྲས་ཅིག་བྱུང་མ་ཚུགསཔ་ལས་ འཕལ་ཁམས་ཅིག་ཁར་ གཞི་རྟེན་མཁོ་ཆས་དང་སྐྱེལ་འདྲེན་དབང་འཛིན་ལན་ཁག་གི་ མི་
རྗེ་བོན་པོ་མཆོག་དང་འབྲེལ་ཡོད་ གནམ་གྲུའི་སྐྱེལ་འདྲེན་ལས་ཁུངས་དང་ རྒྱལ་ཡོངས་ཆུ་དཔྱད་དང་གནམ་གཤིས་རིག་པའི་ལྟེ་བའི་མཁས་མཆོག་ཚུ་ མོང་
སྒར་ སོང་བཅུ་ལ་གི་ས་གནས་ཁར་བོན་ཏེ་ མི་སེར་ཚུ་དང་འཕད་གྲོས་བསྟུན་འབད་བའི་ཤུལ་ བོན་པོ་མཆོག་གིས་ འདི་ནང་འཛོམས་མི་ སི་སེར་ཚུ་ལུ་ 
སོང་བཅུ་ལ་ལུ་ གཞུང་ལུ་ཟད་འགྲོ་སོམ་སྦེ་གནས་ནི་ཨིན་རུང་ གནམ་གྲུ་རྒྱུག་ཐང་གི་འོས་འབབ་ཡོད་པའི་ཁར་ ཤར་ཕོགས་རོང་ཁག་དྲུག་གི་མི་སེར་ཚུ་ལུ་
ཕན་ཐོགས་བྱུང་ནི་ཨིན་མས་ཟེར་གསུང་ཡོདཔ་མ་ཚད་ སྙན་ཞུ་འདི་ལན་རྒྱས་གཞུང་ཚོགས་ནང་ལུ་ཕུལ་ནི་ཨིནམ་ལས་ ས་གནས་ཀྱི་མི་སེར་ལས་ ཉོགས་
བཤད་ཚུ་མེད་པའི་ལག་རྗེས་དང་བཅས་ཕུལ་དགོ་པའི་བཀའ་སློབ་གནང་མི་དང་འཁྲིལ་ རྒེད་འོག་གི་ཁ་ཐུག་ལས་ མི་སེར་ཚུ་དང་མཉམ་གྲོས་བསྟུན་འབད་དེ་
ལག་རྗེས་ཚུ་ཡང་ལེན་ཏེ་ཡོདཔ་ལས་ གནད་དོན་འདི་རོང་ཁག་ཚོགས་འདུ་ནང་ལུ་བཙུགས་སྦེ་  ལོག་དབྱེ་ཞིབ་སྐབས་ལུ་ འོས་འབབ་ཡོད་པའི་ལོ་རྒྱུས་ཚུ་
བཤད་ཡོདཔ་ལས་ ད་ལྟོ་གི་ གཞུང་མ་ཧྲམ་པའི་སྔ་གོང་ལས་རང་སོང་བཅུ་ལ་གནམ་གྲུང་ཐང་འདི་གཞི་བཙུགས་གནང་དགོ་པའི་ཞུ་བ་ གཞི་རྟེན་མཁོ་ཆས་
དང་སྐྱེལ་འདྲེན་ལན་ཁག་ལུ་ཕུལ་ནི་སྦེ་གྲོས་ཆོད་གྲུབ། 
 
ཁ༽ ཁྲོམ་དང་འབྲེལ་བའི་ཁྲལ་བསྡུ་ལེན་སྐོར། 
༡. རྒྱལ་པོ་ཞིང་ སྐྱིད་བདེ་མཁར་ གླིང་མེད་ཐང་ དང་ཡ་དཱི་ཁྲོམ་ཚུ་ གཞུང་གིས་ ཡན་ལག་ཁྲོམ་སྦེ་ཆ་འཇོག་གྲུབ་སྟེ་མེདཔ་ལས་བརྟེན་  ཁྲལ་བསྡུ་ལེན་
ཐད་ བཟོ་གྲྭ་ཚོང་ལས་དང་ལཱ་གཡོག་ལན་ཁག་གི་ལམ་ལུགས་ལྟར་འབད་དགོ་པའི་གྲོས་འཆམ་བྱུང་ཡི།  
 
༢. ཡ་དཱི་ལུ་ ས་སྣུམ་བཀྲམ་སྤེལ་གཞི་བཙུགས་འབད་ནིའི་དོན་ལུ་ ཧེ་མ་ འབྲུག་ཚོང་འབྲེལ་ལས་འཛིན་ལུ་སོད་དེ་འབད་རུང་ ནད་ཡམས་ལས་བརྟེན་ འགོ་
བཙུགས་མ་ཚུགསཔ་ལས་ ས་ཆའི་གླར་སོད་གན་ཡིག་འདི་ཆ་མེད་སྦེ་ དགོངས་གྲོལ་བཏང་ཡོདཔ་ཨིན། འབྲུག་ཚོང་འབྲེལ་ལས་འཛིན་གྱི་ཁ་ཐུག་ལས་ ས་
སྣུམ་བཀྲམ་སྤེལ་ཁང་ལོག་བཙུགས་ནིའི་དོན་ལུ་ དང་འདོད་ཞུ་ཡིག་བཙུགས་པ་ཅིན་ རོང་ཁག་གི་ཁ་ཐུག་ལས་ རྒྱལ་ཡོངས་ས་ཆ་ལན་ཚོགས་དང་མཉམ་ ས་
ཆ་གླ་ཁར་ལེན་ནི་ལུ་རྒྱབ་སྐྱོར་གནང་ནི་ཨིན་པའི་གྲོས་ཆོད་གྲུབ། 
 



ག༽  ཚེ་སགོ་ཉེན་བཅོལ་ཡར་སེང་སྐོར། 
སི་ལམ་སྦིས་རྒཔོ་གིས་ གཞུང་གི་ཁ་ཐུག་ལས་ ཚེ་སོག་ཉེན་བཅོལ་འདི་ སྟོང་ཕག་ ༣༠༠༠༠/- ཐམ་པ་ཐོབ་མི་དེ་གིས་ གོང་འཕེལ་གྱི་འགྱུར་བ་དང་འཁྲིལ་ 
མི་སེར་མཉམ་ཆུང་ཚུ་ལུ་ མ་ལངས་པའི་དཀའ་ངལ་སོམ་སྦེ་ཡོདཔ་ལས་  ད་རེས་ བསྡུ་ཡོད་མི་ལས་ རུབ་ ༢༠༠/- དང་ ༣༠༠ གི་ བར་ན་ལུ་ཡར་སེང་
འབད་བཞིན་ན་ ཐོབ་ཐངས་འབད་རུང་དེ་དང་བསྟུན་ཡར་སེང་གནང་པ་ཅིན་ ཚེ་འདས་ཀྱི་ དགེ་བ་དགེ་རྩྭ་གྲུབ་ནིའི་དོན་ལུ་ ཕན་ཐོགས་སོམ་བྱུང་ནི་ཨིན་པའི་
ཞུ་བ་ཕུལ་ཡོད་ ཉེན་བཅོལ་ལས་འཛིན་གྱི་ ཁ་ཐུག་ལས་འབད་རུང་ གྲོང་གསེབ་ཀྱི་ཚེ་སོག་ཉེན་བཅོལ་གྱི་ཐོམ་ལམ་ཚུ་ ལོག་བསྐྱར་ཞིབ་འབད་ནིའི་དུས་ཚོད་
རན་ཡོདཔ་ཨིན་ ད་ལྟོ་ མི་རེ་ལས་ ༨༧ བསྡུ་ལེན་འབད་མི་གིས་ བ་སྟབས་མ་བདེཝ་འཐོན་པའི་སྐབས་ལུ་ མ་ལངས་པའི་དཀའ་ངལ་ཡོདཔ་ངེས་བདེན་
ཨིན་རུང་  གནད་དོན་ འདི་ལུ་གསུང་གྲོས་ཚུ་གནང་སྟེ་ ད་ལྟོ་ ཉེན་བཅོལ་ལས་འཛིན་དང་གཞུང་གི་བར་ན་ ཡར་སེང་གི་གསུང་གྲོས་ཚུ་གནང་སྟེ་རང་
འདུག་ ཨིན་རུང་ གཞུང་ལུ་མ་དངུལ་མེད་པའི་དཀའ་ངལ་ཡོདཔ་ཨིནམ་ལས་བརྟེན་ ཤུལ་ལས་གཞུང་གསརཔ་འོང་པའི་སྐབས་ལུ་ཕུལ་ནི་སྦེ་གྲོས་འཆམ་བྱུང་
ཡི། 
 
ང་༽ མནའ་སྒོར་སླབོ་གྲྭའི་གཞི་རྟེན་མཁོ་ཆས་བཟ་ོསྐྲུན་སྐོར། 
སི་ལམ་སྦིས་རྒཔོ་གིས་ ད་ལྟོ་ཚུན་  མནའ་སྒོར་སློབ་གྲྭ་སློབ་རིམ་ ༨ པ་ལས་ འབྲིང་རིམ་སློབ་གྲྭ་བར་མ་ཚུན་ ཡར་སེང་མཛད་གནང་མི་དེ་གིས་ མི་སེར་
མཉམ་ཆུང་ཚུ་ལུ་ ཕན་སོམ་སྦེ་ཐོགས་ཡོད་རུང་ འཕོ་མཐུད་སྦེ་ སློབ་གྲྭ་ཆེ་བ་ལུ་ ཡར་སེང་འབད་ནི་ཐད་ ཧེ་མ་ལས་འཆར་གཞི་བརྩམ་རུང་ མནའ་སྒོར་
སློབ་གྲྭ་ནང་ལུ་སོད་ཁྱིམ་དང་ བདག་སྐྱོང་ཡིག་ཚང་བཟོ་སྐྲུན་གྱི་ ཁག་འབགཔ་གི་ཁ་ཐུག་ལས་ དུས་ཡུན་ལེ་ཤ་འགོར་མི་ལུ་བརྟེན་ མི་སེར་ཚུ་གིས་ ཞབས་
ཏོག་ཐོབ་མ་ཚུགས་མི་ལུ་ བོ་ཕམས་བྱུང་ཡོདཔ་ལས་ རོང་ཁག་རིན་བསྡུར་ཚོགས་ཆུང་གི་ཁག་འབགཔ་འདི་ ལམ་ལུགས་དང་འཁྲིལ་ ཆ་མེད་གཏང་ཞིན་ན་ 
གསརཔ་ལུ་སོད་གནང་དགོ་པའི་ཞུ་བ་ཕུལ་མི་ལུ་ བཟོ་རིག་གཙོ་འཛིན་འགོ་དཔོན་ནས་ མནའ་སྒོར་ལུ་ སོད་ཁྱིམ་དང་ བདག་སྐྱོང་ཁང་ཚན་རྐྱབ་ནི་འདི་ 
༢༠༢༠ ལུ་འགོ་བཙུགས་ནུག་ གྲུབ་འབྲས་འབད་བ་ཅིན་ སོད་ཁྱིམ་ཐད་ བརྒྱ་ཆ་ལས་ ༦༥%  བདག་སྐྱོང་ཁག་ཚན་འདི་ བརྒྱ་༨༠ གྲུབ་ཡོད་པའི་སྙན་ཞུ་
ཕུལ་ཡི་ དེ་ཡང་གཙོ་བོ་རང་ ནད་ཡམས་ཀོ་བིཊ་དང་ ས་མཐའ་ཟུར་འབདཝ་ལས་སྐྱེལ་འདྲེན་འབད་ནི་ལུ་དཀའ་ངལ་བྱུང་ཡོདཔ་ལས་བརྟེན་ཨིན་པའི་ཞུ་བ་
ཕུལ་ཡི་  ཉལ་ཁྲི་ ༡༢༠ འབད་མིའི་ཐོག་ལེབ་འདི་ ལོག་ཉམས་བཅོས་འབད་མ་ཚུགས་པའི་གནས་སྟངས་གུར་ལོད་ཡོདཔ་ཨིན། དེ་ལུ་ གཞི་རྟེན་མཁོ་ཆས་
གོང་འཕེལ་ལས་ཁུངས་ཀྱི་བཟོ་བཀོདཔ་གི་ཁ་ཐུག་ལས་ ཁག་འབགཔ་ལུ་ འདི་འཕོ་ལས་ལག་ལེན་འཐབ་ནིའི་དོན་ལུ་ བཅོས་ཐབས་ཀྱི་ཐབས་ལམ་བགོ་སྐལ་
ཚུ་བྱིན་ཡོདཔ་ ཨིན་རུང་ ཁག་འབགཔ་གི་ཁ་ཐུག་ལས་ལཱ་འགོ་བཙུགས་ནི་ལུ་འཐུས་ཤོར་བྱུང་ནུག། འདས་པའི་ རོང་ཁག་རིན་བསྡུར་ཚོགས་ཆུང་གི་ཞལ་
འཛོམས་ནང་ལུ་གྲོས་བསྟུན་ཚུ་ཞིབ་ཞིབ་སྦེ་གནང་སྟེ་ མཐའ་མཇུག་ལུ་ གོ་སྐབས་འདི་ ད་ལྟོ་གི་ཁག་འབགཔ་ལུ་རང་སོད་ནི་སྦེ་བཞག་ཡོདཔ་ཨིན་ དེ་ཡང་ 
ཁག་འབགཔ་འདི་ཆ་མེད་དགོངས་གྲོལ་འབད་བཏང་སྟེ་གསརཔ་ལུ་སོད་པ་ཅིན་ གཞུང་ལུ་ཟད་འགྲོ་ཐེབས་སོམ་སྦེ་རང་གནས་ནི་ཨིན་མི་བརྟེན་ཨིན། ཁག་
འབགཔ་གི་ཁ་ཐུག་ལས་དབྱིན་ཟླ་ ༨ པའི་ སྤྱི་ཚེས་ ༣༠ ཚུན་ འཆར་གཞི་འདི་ཚུ་བཟོ་སྟེ་འབག་དགོ་པའི་བརྡ་སོད་འབད་ཡོད། རོང་ཁག་རིན་བསྡུར་
ཚོགས་ཆུང་གི་དབྱིན་ཟླ་དང་པ་ཚུན་ ཟླཝ་ ༤ གི་རིང་དུས་ཡུན་ཕར་འགྱང་གནང་ཡོདཔ་ལས་བརྟེན་ དེ་གི་ནང་འཁོད་ཡང་མ་གྲུབ་པ་ཅིན་ ཁག་འབགཔ་འདི་
ཆ་མེད་བཏང་སྟེ་གཞན་ལུ་སོད་དགོ་པའི་གྲོས་ཆོད་གྲུབ། 
 
ཅ༽ ལམ་དང་འབྲེལ་བའི་སྐོར། 



སི་ལམ་སྦིས་རྒཔོ་གིས་ ཀུ་རི་དགོངས་རི་གི་ཟམ་པ་མེདཔ་ལས་བརྟེན་ ཤར་ཕོགས་རོང་ཁག་གི་ སྣུམ་འཁོར་ཆེ་ཆུང་འདྲ་མིན་སྣ་ཚོགས་ཚུ་ དགོངས་འདུས་
དང་སི་ལམ་སྦིས་རྒེད་འོག་བརྒྱུད་དེ་འགྲོ་འགྲུལ་འཐབ་མི་ལས་བརྟེན་ ལམ་གྱི་སྤུས་ཚད་མར་ཉམས་འགྱོ་ཡོད་པའི་ཁར་ མེདཔ་བཏང་ཡོདཔ་ལས་འགྲོ་འགྲུལ་
པ་ཚུ་ལུ་དཀའ་ངལ་སོམ་སྦེ་རང་འབྱུང་དོ་ཡོདཔ་མ་ཚད་ རྒེད་འོག་གི་མ་དངུལ་ཚད་ཅིག་ལས་མེད་མི་ལུ་བརྟེན་ཉམས་བཅོས་འབད་ནི་ལུ་ལཱ་ཁག་གཏང་ཡོདཔ་
ལས་  གླིང་མེད་ཐང་གི་གཞི་རྟེན་སྐྱེལ་འདྲེན་ལས་ཁུངས་ཀྱི་ མ་དངུལ་གྱི་རྒྱབ་སྐྱོར་གནང་ཚུགས་པ་ཅིན་ མི་སེར་ཡོངས་ལུ་ཕན་ཐོགས་བྱུང་ནི་ཨིན་པའི་ཞུ་བ་
ཕུལ་མི་ལུ་ གླིང་མེད་ཐང་འགྲོ་འགྲུལ་སྐྱེལ་འདྲེན་ལས་ཁུངས་གྱི་ཁ་ཐུག་ལས་ ཚོགས་དམངས་ཡོངས་ལུ་ མོང་སྒར་ཀུ་རི་དགོངས་རི་ཟམ་ཐེངས་གཉིས་རེ་ཧྲམ་
འགྱོ་མིའི་གནད་འདི་གཙོ་བོ་རང་ ཚད་ལས་བརྒལ་བའི་ཁུར་ཆ་འབག་མི་ལས་བརྟེན་ཨིན་པའི་སྙན་ཞུ་ཚུ་ཕུལ་གནང་ཡི་ ཟམ་བཟོ་སྐྲུན་གྱི་ལཱ་ཚུ་ཡང་ལོག་ས་
གནས་འདི་ཁར་རང་ འཕལ་རང་འགོ་བཙུགས་སྟེ་ ཟླཝ་ ༣ དང་ ༤ གི་བར་ན་ལུ་གྲུབ་ཚུགས་ནི་ཨིན་པའི་སྙན་ཞུ་ཚུ་ཁ་གསལ་སྦེ་ཕུལ་ཡོདཔ་ཨིན།  
དེ་ལས་ སི་ལམ་སྦིས་རྒེད་འོག་གི་ཞུ་བ་ཕུལ་མི་ཐད་ ཀུ་རི་དགོངས་རི་ཟམ་མེདཔ་ལས་བརྟེན་ དགོངས་འདུས་དང་སི་ལམ་སྦིས་བརྒྱུད་དེ་ སྣུམ་འཁོར་འགྲོ་
འགྲུལ་ལེ་ཤ་འབད་འཐབ་མི་ལས་བརྟེན་ ལམ་མེདཔ་བཏང་ཡོདཔ་ངེས་བདེན་ཨིན་ ཨིན་རུང་ གཞུང་གི་རྒེད་འོག་ལྟེ་བའི་ལམ་ཚུ་ལམ་སེལ་ལས་ཁུངས་ལུ་
སོད་ནི་སྦེ་ཡོད་པའི་ལོ་རྒྱུས་འདུག་ ད་ལྟོ་ལས་ཁུངས་ལྟེ་བ་ལུ་མ་དངུལ་ལོག་སུ་སྦེ་མེདཔ་ལས་ རོང་ཁག་ཚོགས་འདུ་བརྒྱུད་དེ་གསུང་གྲོས་གནང་ཐོག་ལོག་སུ་
སྦེ་མ་དངུལ་དགོ་པའི་ཞུ་བ་ཕུལ་བཏང་པ་ཅིན་ལེགས་ཤོམ་འོང་ནི་ཨིན་མས་ གནད་དོན་འདི་ལུ་ འཐུས་མི་ཞལ་འཆམ་ཐོག་ ད་ལྟོ་གནས་སྐབས་ཅིག་ ཀུ་རི་
དགོངས་རི་ཟམ་པ་མེད་མི་ལུ་བརྟེན་ སྣུམ་འཁོར་མོང་ཤོས་རང་ དགོངས་འདུས་དང་སི་ལམ་སྦིས་བརྒྱུད་དེ་འགྲོ་འགྲོལ་འཐབ་མི་ལས་བརྟེན་ ལམ་གྱི་སྤུས་ཚད་
ཚུ་ གནམ་བྱཱར་གྱི་དུས་ཚོད་ཁར་འབདཝ་ལས་ཧེང་སྐལ་མེདཔ་བཏང་དོ་ཡོདཔ་མ་ཚད་ འཕལ་འཕལ་ལམ་བསུབ་སྟེ་འགྲོ་འགྲུལ་པ་ཚུ་དཀའ་ངལ་བྱུང་དོ་ཡོདཔ་
ལས་ ལམ་འདི་དུས་ཡུན་ཆུ་ཚོད་ ༢༤ མ་བསུབ་པར་བཞག་ཐབས་ལུ་ ས་བརྐོ་མི་འཕྲུལ་ཆས་ཚུ་བཞག་མི་ལས་བརྟེན་ རྒེད་འོག་གི་མ་དངུལ་ལས་མ་ལངས་
པའི་དཀའ་ངལ་ཡོདཔ་ལས་ གཞུང་གི་ཁ་ཐུག་ལས་ དམིགས་བསལ་སྦེ་ སི་ལམ་སྦིས་རྒེད་འོག་གི་དོན་ལུ་ མ་དངུལ་གྱི་རྒྱབ་སྐྱོར་ཐེབས་ཅིག་གནང་དགོཔ་སྦེ་ 
གཞི་རྟེན་མཁོ་ཆས་དང་སྐྱེལ་འདྲེན་ལན་ཁག་ལུ་ཞུ་བ་ཕུལ་ནི་སྦེ་གྲོས་ཆོད་གྲུབ། 
 
ཆ༽ ཆ་གླིང་སླབོ་གྲྭ་ཆུང་བའི་སྐོར། 
དུས་ཅི་སྤྱི་ཟླ་ ༤ པའི་ནང་ལུ་ གཞུང་གིས་ ཆ་གླིང་སློབ་གྲྭ་ཆུ་བ་འདི་ལྟོ་ཐོབ་ཀྱི་སློབ་གྲྭ་སྦེ་བཟོ་གནང་ཡོད་མི་དང་འཁྲིལ་ གནས་སྐབས་ཅིག་ བུཚ་ ༤༢ 
དང་ བུམོ་ ༥༥ བཞག་ནིའི་དོན་ལས་ དཔེ་མཛོད་ཁང་དང་ ཚན་རིག་བརག་དཔྱད་ཁང་གཉིས་ལག་ལེན་འཐབ་ནི་ཨིནམ་ སང་ཕོད་ལས་ སློབ་ཕྲུག་བུཚ་ 
༦༡ དང་བུམོ་ ༨༠ གིས་ལྟོ་ཐོབ་སྦེ་འཚུལ་ནིའི་རེ་འདོད་ཡོད་མི་ལས་བརྟེན་མ་ཤོང་པའི་དཀའ་ངལ་ཡོདཔ་ལས་ རོང་ཁག་གི་ ལོ་ལྔའི་འཆར་གཞི་ ༡༣ པའི་
ནང་ ཆ་གླིང་སློབ་གྲྭ་ཆུང་བའི་ནང་ བུཚ་ ༦༡ དང་བུམོ་ ༨༠ ཤོང་པའི་ཉལ་ཁང་གཉིས་རྐྱབ་ནིའི་གཙོ་རིམ་དང་པ་སྦེ་སྒྲིག་གནང་དགོ་པའི་ཞུ་བ་ཕུལ་མི་ལུ་ 
གྲོས་བསྡུར་གནང་བའི་རྗེས་སུ་ལེགས་ཤོམ་སྦེ་དབྱེ་ཞིབ་འབད་དེ་ འཆར་གཞི་ ༡༣ པའི་ནང་བཙུགས་དགོ་པའི་གྲོས་ཆོད་གྲུབ་ཡོད་པའི་ཁར་ ཉལ་ཁྱིམ་འདི་
མ་གྲུབ་ཚུན་ཚོད་ སློབ་གྲྭའི་བདག་སྐྱོང་གི་ཁ་ཐུག་ལས་ ནང་སོད་སློབ་ཕྲུག་ཚུ་ ད་ལྟོ་ཡོད་པའི་སོད་ཁྱིམ་ཚུ་ནང་སྙོམས་མཐུན་སྦེ་བཞག་དགོཔ་མ་ཚད་ ཤེས་
རིག་སྡེ་ཚན་གྱི་ཁ་ཐུག་ལས་ ཆ་གླིང་སློབ་གྲྭ་དང་ཕམ་ཚུ་དང་མཉམ་འབྲེལ་འབད་དེ་ ཨ་ལོ་ཚུ་ ཉེ་འདབས་ཀྱི་ལྟོ་ཐོབ་སློབ་གྲྭ་ཚུ་ནང་བཏང་ནི་ལུ་མཉམ་འབྲེལ་
འབད་དགོ་པའི་གྲོས་འཆམ་བྱུང་ཡི།  
 
ཇ༽ ནགས་ཚལ་ཉོགས་མེད་སྐོར། 



བར་ལམ་རྒེད་འོག་གི་ ནགས་ཚལ་ཉོགས་མེད་ལེན་པའི་སྐབས་ལུ་ཤོ་མཚུངས་སྦེ་མེདཔ་ མི་གཅིག་ལུ་ཐོབ་ སོ་སོ་ལུ་མ་ཐོབ་འབད་བའི་སྐབས་ འདྲ་མཉམ་  
མ་ཐོབ་པའི་ཞུ་བ་ཕུལ་མི་ཐད་ གནས་སྐབས་ཅིག་ ནགས་ཚལ་དང་རྒེད་འོག་གཉིས་གྲོས་བསྟུན་འབད་དེ་སེལ་དགོ་པའི་གྲོས་འཆམ་བྱུང་ཡི། 
 
མཇུག་བསྡུའི་གསལ་བཤད། 
ད་རེས་ ས་གནས་གཞུང་གི་བཙག་འཐུ་གསུམ་པའི་ རོང་ཁག་ཚོགས་འདུ་ཐེངས་ ༤ པ་དེ་ ས་གནས་གཞུང་གི་བཅའ་ཁྲིམས་ལྟར་ འགོ་བཙུགས་གནང་ཡི་
ཟེར་ཞུ་ནི་དང་ ད་རེས་ཉིནམ་ ༢ གི་རིང་ལུ་ འཆར་ལོ་ ༢༠༢༣-༢༠༢༤ གི་འཆར་དངུལ་ཆ་འཇོག་གྲུབ་ དེ་ལས་ རྒེད་འོག་ཁག་ལས་ལོད་པའི་ཁག་ཆེ་བའི་
གྲོས་གཞི་གུར་ རྒྱབ་སྐྱོར་ དང་ ཐབ་ལམ་ཚུ་ གནང་མི་ལུ་སེམས་ཧིང་ལས་ངལ་རང་དང་ཡིད་ཆེ་ཡོད་ཟེར་ཞུ་ནི།  
དེ་གི་ཡང་མ་ཚད་པར་ མ་འོངས་ཡུན་བརྟེན་ལུ་དམིགས་རྟེན་བསྐྱེད་དེ་ རྒྱལ་ཁབ་དང་མི་སེར་ལུ་ཕན་རླབས་ཆེ་བའི་ འཐུས་མི་ཚུ་གིས་ཐུགས་འཆར་མ་འདྲཝ་ 
བཀལ་གནང་མི་ལུ་བཀྲིན་ཆེ་ཟེར་ཞུ་གནང་ཡོད།  མཇུག་བསྡུ་བའི་མཛད་རིམ་ གསུང་གྲོས་གནད་དོན་ཁག་ཆེ་བའི་སྐོར་འབྱུངམ་མ་ཚད་ ད་རེས་ རོང་ཁག་
ཚོགས་འདུའི་ཚོགས་ཐེངས་ ༤ པ་ནང་ལུ་ ལྟ་རོག་པ་སྦེ་བོན་གནང་མི་ དྲགོས་རོང་བདག་མཆོག་གིས་གཙོས་ ཆ་མཉམ་ལུ་ དུས་རྒྱུན་དུ་ རང་སོའི་ལས་སྡེ་
ལས་བརྟེན་པའི་ གཞུང་སྒེར་གྱི་ཕག་ལཱ་ལེ་ཤ་ཅིག་ཡོད་རུང་ ང་བཅས་ ས་གནས་གཞུང་གི་ཚོགས་འདུ་དེ་ཁག་ཆེཝ་སྦེ་རྩིས་འཇོག་གནང་མི་ལུ་ ང་བཅས་རོག་
ཁག་ཚོགས་འདུ་ཁ་ཐུག་ལས་བཀྲིན་དགའ་ཚོར་བསམ་གྱིས་མི་ཁྱབ་པ་ཡོད་ཟེར་ཞུ་ཡོད།   
ད་རེས་ག་ར་ལུ་བཀྲིན་བསམ་གྱི་མ་ཁྱབ་པར་ཡོད་ཟེར་ཞུ་ནི་དང་ཅིག་ཁར་ འབྲུག་ནང་པའི་ཆོས་ལྡན་གྱི་རྒྱལ་ཁབ་ནང་ལུ་ རྒྱལཔོ་ ཡབ་ མས་ སས་ ༣ 
དང་ བམ་དགེ་བའི་ཤེས་གཉེན་ཚུ་གི་སྐུ་དང་གྲིབ་མ་ལས་བརྟེན་ རྒྱལ་ཁབ་ནང ཆར་ཆུ་དུས་སུ་འབབ་ ལོ་ཕྱུགས་རག་ཏུ་ལེགས ནད་མུག་འཁྲུགས་རྩོད་ཞི་ 
མི་དབང་སྐུ་འཁོར་བཅས་ ག་ར་སྐུ་ཚེ་ཉིན་ཟླ་དང་མཉམ་ མཛད་པ་འཕྲིན་ལས་དར་ཞིང་རྒྱས་ ང་བཅས་འབངས་མི་སེར་ཚུ་ ཆ་མཉམ་ལུ་ བདེ་སྐྱིད་ཉི་མ་
ཤར་ དཔལ་འབོར་དར་ཞིང་རྒྱས་ཏེ་ སངྱས་ཀྱི་གོ་འཕང་ཐོབ་བཅུག་ཟེར་བའི་ ང་བཅས་ག་ར་གིས་སོན་ལམ་བཏབ་གནང་ཟེར་ཞུ་ནི་དང་ ག་ར་ལུ་ ཧིང་
དྭངས་མའི་དཀྱིལ་ལས་རང་བཀྲིན་ཆེ་ཟེར་ཞུ་ནི་དང་ བཀྲིས་བདེ་ལེགས་ཟེར་ཞུ་གནང་སྟེ་ བཀྲིས་སོན་ལམ་བཅས་ རོང་ཁག་ཚོགས་འདུ་ཐེངས་ ༤ པ་འདི་
གྲོལ་གནང་ཡོད།  
                       
 

བཀྲིན་ཆེ།། 
 
བཅའ་མར་གཏགོས་མི་ འཐུས་མི་ཚུ་གི་མཚན་ཐ།ོ 
༡༽ ཀརྨ་བསོད་ནམས་དབང་ཕྱུག། ཁྲི་འཛིན། 
༢༽ ཨོན་དབངས་འཛོམས། ཁྲི་འཛིན་འོགམ། 
༣༽ ཚེ་དབང་རྡོེ། བར་ལམ་རྒཔོ 
༤༽ བསྟན་འཛིན་རྡོེ། ལྕགས་ས་མཁར་རྒཔོ 
༥༽ བཀྲིས་དོན་གྲུབ། ཆ་གླིང་རྒཔོ། 



༦༽ ཡེ་ཤེས། དགྲ་མེད་རྩེ་རྒཔོ། 
༸༽ བསོད་ནམས་ཕུན་ཚོགས། འབྲས་སྤུངས་རྒཔོ། 
༨༽ ཚེ་དབང་སྟོབས་རྒྱས། དགོངས་འདུས་རྒཔོ། 
༩༽ རིན་ཆེན་ནོར་བུ། འགྱུར་མེད་རྒཔོ། 
༡༠༽ པདྨ་ཆོས་གྲུབ། སྐྱེངས་མཁར་རྒཔོ། 
༡༡༽ བསོད་ནམས། ས་གླིང་རྒཔོ། 
༡༢༽ རྡོེ། ཤེལ་རི་མུ་ཧཱུཾ་རྒཔོ། 
༡༣༽ རྡོེ་དབང་ཕྱུག། སི་ལམ་སྦི་རྒཔོ། 
༡༤༽ བཅོ་ལྔ། ཐང་རོང་རྒཔོ། 
༡༥༽ བསོད་ནམས་ཕུན་ཚོགས། རྩ་མང་རྒཔོ། 
༡༦༽ བསྟན་འཛིན་དབང་ཕྱུག། མོང་སྒར་རྒཔོ། 
༡༧༽ བདེ་ཆེན་བཟང་མོ། ན་རང་རྒཔོ། 
༡༨༽ སྒྲོལ་མ་དབངས་འཛོམས། ཁྲོམ་སྡེ་ངོ་ཚབ། 
༡༩༽ ཕུར་པ་རྡོེ། བར་ལམ་དམངས་མི། 
༢༠༽ ཨོན་རྡོེ། ལྕགས་ས་མཁར་དམངས་མི། 
༢༡༽ པདྨ་རྒྱལ་མཚན། ཆ་གླིང་དམངས་མི། 
༢༢༽ རིན་ཆེན།དགྲ་མེད་རྩེ་དམངས་མི། 
༢༣༽ བསོད་ནམས་བཟང་མོ། འབྲས་སྤུངས་དམངས་མི། 
༢༤༽ རིན་ཆེན་དབང་འདུས། དགོངས་འདུས་དམངས་མི། 
༢༥༽ པདྨ་དབང་ཕྱུག། འགྱུར་མེད་དམངས་མི། 
༢༦༽ དཔལ་འབོར། སྐྱེངས་མཁར་དམངས་མི། 
༢༧༽ ཐར་པ་རྒྱལ་མཚན། མོང་སྒར་དམངས་མི། 
༢༨༽ ཀརྨ་དབང་འདུས། ན་རང་དམངས་མི། 
༢༩༽ རྡོེ་རིན་ཆེན། སྔ་ཚང་དམངས་མི། 
༣༠༽ ཚེ་རིང་ནོར་བུ། ས་གླིང་དམངས་མི། 
༣༡༽ ཡེ་ཤེས་རྡོེ། ཤེལ་རི་མུ་ཧཱུཾ་དམངས་མི།  
༣༢༽ བརྩོན་འགྲུས། སི་ལམ་སྦི་དམངས་མི། 
༣༣༽ རིན་ཆེན་དབང་འདུས། ཐང་རོང་དམངས་མི། 



༣༤༽ བསོད་ནམས་ལ་སྒྲོན། ཙ་ཀ་གླིང་དམངས་མི། 
༣༥༽ བཀྲིས་ཚེ་རིང་། རྩ་མང་དམངས་མི། 
 
སྐུ་མགྲོན་ལྟ་རགོ་པ། 
དྲགོས་རོང་བདག་མཆོག་གིས་གཙོས་པའི་ དྲགོས་རོང་རབ་ ལུང་ཕོགས་དང་ ལས་འཛིན་ སྡེ་ཚན་ཁག་གིས་འགོ་དཔོན་ཚུ་བཅའ་མར་གཏོགས་ཡོདཔ་ཨིན། 
 
 


